
 Cungulopo, mwefibusa. Ukuba, Ndi uwansansa ukuba
panse nakabili muno nshita ya bushiku. Kabili Ine…

umulandu Nacicelelwa, Ine fye…Ee, nga fintuMunyina Neville
acilanda, Na—Nacicelwa. Lelo cinshi cacilenga ico, Naciba…
Ubushiku bumbi Natile, mu chalichi, namwishiba, Natile,
“Ukuba, Nali nokweshafye ukutaluka ku ma lamya nefintu.”
Teti ncite cilya. Kabili eico Nacifumafye mucipatala, ifipatala
ifinono mu Louisville, amaminetifye ayanono ayapitapo,
kubwite bwa mukampampa. Eico uyo emulandu Nacibela
uwacelwako panono. Nacingilamofye munshita yakwisa kuno.
Eico, kabili nomba umukashi wandi acicita, Ndecetekela,
acintumina nokunjeba pali cena. Ndecetekela, Nkashi Ruddell
acilinga ukuba muno muno nshita ya bushiku, kabili acilwala,
nao. Kabili eico mucine Nalipata ukumfwa cilya.
2 Kabili Nashile umufyala wandi mu Louisville,
namutungulwilefye kuli Kristu, icintu cimo icisuma. Kabili—
kabili bwena bwali bulwele ubwabipisha, bwena bulwele bwa
Hodgkin’s, kabili kuti afwa inshita iili yonse. Ndecetekela
ukutila shikulu amundepe, inshita ya bushiku imo.
3 Eico umwishikulu umwaume uwakwa Munyina Jim
Wiseheart alambalele kulya necintu cimo cine, Icipatala
ca Ntukushi, kabili ubulwele bwa Hodgkin’s busalangana
ukushinguluka umutima necifuba, eico namwishiba ifyo ico
cilepilibula calibako panono. Tapali ico bengacita pali cena lelo
balishiba ukutila isubilo lyabo fye ni Lesa.
4 Ine mucine ningile ukuya ku Milltown, muno bushiku. Busty
Rodgers, muleibukisha, alesa kuno. Mwebengi imwe mwe bantu
mwalimwishiba Munyina Rogers. Ali mu mibele iyabipisha,
aleita, akasuba konse, pali ine.
5 Kabili Georgie Carter munono kulya lubali asangile;
alyundepwe mupepi ne kumi limo na ibili, imyaka ikumi
limo na ine iyapitapo, ukulala pa busanshi pa myaka
pabula ne myeshi cine konse konse, kabili tatalile ukubuka
ukufuma pali bulya busanshi. Kabili ukufuma inshita imo…
Nalimupepeleko imiku ibili. Kabili aimine pa bushiku bumo,
kabili ali kulya mucifulo alepepa. Kabili Shikulu aikile panshi,
u Lubuuto ulunono lwalebengeshima ukupita mucimpusa
icalemoneka, atile, “Kabiye munshila yakwa Carter, ku
bundapishi bwakwa Georgie. Ali nokuba bwino.” Imwe bonse
mwaliwishiba umulandu, bushe tamwaishiba? [Ulukuta lwatila,
“Ameni.”—Kale.] Imyaka yonse iyi, tabapo nangufye ukucila
pa kuba mutulo, ukwabula nangufye ni mpepo iyabipa, Nde
elenganya, ukufuma ilya nshita.

6 Kabili twasanga ukutila alefwa, nepwalonda lyakwi bele
nomba. Kabili alatuma. Aumfwile ukutila Nalibwela. Balandile
ukutila isubilo lyakwe lyalipwile. Aimine ukufuma mubusanshi
bwakwe nokupokelela ubundapishi bwakwe; eico ndingilefye
ukumumona. Mailo e bushiku bwandi ubwakulekelesha kuno;
ndingile ukufumapo. Eico, umwina wama lamya, mupepi
nga filya, eico tawishiba necakucita. Ulingilefye ukucita
icawamishapo ico wingacita.
7 Lelo icintu icikankala, nga fintu munyina alandile, icintu
icikankala icakucita, ulingile ukusha ifintu fyonse pe senge
lyobe pamo na Yesu Kristu. Ifintu fyonse! Pantu, panuma ya
fintu fyonse, tulakwata ukuilolesha umo no mubiye, elyo nomba
twataluka ukufuma kuli Kristu, mulemona. Kuti natemwapo
ukuposa iikalamba kabili iikalamba inshita ukumfwana na Ena,
eico kuti wa afwilisha bambi. Bushe ico nacilungama?
8 Eico cisuma uku—ukuba mukati muno nshita ya bushiku
pali uku kulongana ukunono kwa mapepo, uko tulongana pano
pali Citatu ubushiku. Kabili Nalilaba ukumweba pakufundisha
muno nshita ya bushiku. Eico, pano, Ndingilefye ukwisa kuno
muno nshita ya bushiku nokwisulafye. E ico, mu musebo ukuya
kulya, kabili ama laiti muli motoka yandi, Nalisendele icintu
cimo kuno lubali uko Nalesambilisha Isukulu lya pa Mulungu,
te nshita iitali iyapitapo, mulya mwi Buuku lyaba Hebere, ica
muno nshita ya bushiku.
9 Ndecetekela inshita ya kulekelesha Nalesambilisha isukulu
lyapa Mulungu pano, oh, ilyo nshilaya ukuciluka ba bemba,
Nali mu Ba Hebere chapitala 10. Ndeibukisha ukubelenga
panshi, kabili nacilembele apa, versi 18, “ica pa Mulungu
uuleisa,” kabili bulya ubushiku bwapa Mulungu ubukakonkapo
tabulafika na nomba. Eico limbi twalatendekela palya, muno
nshita ya bushiku, kwi sambililo lyesu ilya cungulo.

Shikulu amupale. Kabili mwibukishe bonse aba mwipepo.
10 Namayo acinjeba, inshita iinono iyapitapo, ilyo Nacilaingila.
Cibusa wandi uwakale, kunse kulya mucipatala, nangu mulya
mu cipatala, ntile, kabili akwetefye ukubombelwa. Bill Grant
mwibumba lya ba kapokola kuno, cibusa wandi umusuma,
alapulinta ifikope nefintu; mucipatala, necakupumikisha.
11 Kabili—kabili Nakumenye munyina Slaughter kulya. Gene
anjebele, Ndecetekela, ali mucipatala imiku ibili. Kabili kwena
kulwalafye ukuli konse, namwishiba. Takwaba impela kuli cena,
mupepi. Lelo atile…
12 Namwishiba, ilingi Ndasunguka, ilyo Mose atungulwile
abana ba Israele ukupita mu matololo. Ilyo abafumishe, kwali
mupepi na bantu ama millioni yabili. Abo baice nabakalamba,
bonse capamo. Kabili abatungulwile pamyaka amakumi yane
mumatololo. Nomba tontonkanyenifye ifyo, nomba, kunse kulya
ukwabula—ukwabula ubusaka ubo twakwata ileelo. Kabili

bena, pamo, tabakwete…Bakwete abaice, abengi abantu
abaice kulya. Nibanga abana muletontonkanya bafyelwe
mubushiku bumo, ba bantu ama millioni yabili? Kabili, ukucila
pali ifyo, na bonse abantu abakote, nabalemana nefintu.
Kabili abatungulwile pamyaka amakumi yane, pesamba lya
butungulushi bwakwa Lesa. Mumatololo pamyaka amakumi
yane, kabili, ilyo bafumine, tapali nangu umo uwanakuka pakati
kabo.
13 Bushe teti mutemwe ukulolesha mucola cakwa Dokota
Mose ica muti, muno nshita ya bushiku, ukumona ifyo akwete
mulya kukubasunga—ukubasunga bwino? Bushe imwe bonse
kuti mwatemwa ukulolekesha pali cena? [Ulukuta lwatila,
“Ameni.”—Kale.] Kuti nalangisha cena kuli imwe. Twalabwelela
uku lubali mu Kufuma, kabili Nalalangisha apo…Aka e kabati
ka muti kakwe. Nalamulangisha ico alandile kunuma uku.
Nalaloleshafye mwi saka lyakwe ilya muti, kabili Nalamona ifyo
cena cilelelanda.
14 Ilyo kwali nokuba umwana ukufyalwa, ilyo umuntu umo
akwete ubwafya pampela ya bula, nangu akwete TB, nangu
icintu icili conse nga cilya, ubu pano e bulondoloshi Mose
abelengele, “Nine Shikulu uumyundapa.” Ico ecintufye cimo
ico akwete. “Nine Shikulu uumyundapa.” Nomba, ico ecintufye
cimo akwete. Uh-huh. Ico cisuma nganshi, bushe tacili?
Mose atile, “Nomba, Shikulu e Umo uwamyundepe.” Kabili
bamupepelekofye, kabili ali bwino.
15 Kabili namwishiba icintu na cimbi calicitike muli ilya nshita
mu matololo? Tabalekabila ne nsapato ishipya ilyo bafumine,
kabili ifyakufwala fyabo tafyasangwike nefyakale. Imyaka
amakumi yane mumatololo neca muti fye cimo, ubulondoloshi
bumo, “Nine Shikulu uundapa amalwele yenu yonse.” Kabili
Acicitile pantu bamusendele Ena pa Cebo Cakwe, kabili
bailengelefye abene abantungwa ukufuma kuli fyonse…
16 Ibukisheni, nomba, bena balisambilishiwe. Bena bali kulya
pamo na bena Egypti, abo abali abacenjela nganshi. Tatwakwata
ba dokota, ileelo, abacenjela ngefyo bali. Pantu, balikwete ifintu
ifyo bacitile, ico cilelangisha ukutila ifwe tatulati tufike kuli ilya
ncende, na nomba, muli sayansi. Ica kumwenako, abena Egypti
bakulile…Inshiku fye ishinono ishapitapo, Napitile pa sphinx
kulya, ku kumona ifyo cilya cintu cali icikalamba.
17 Kabili yalya ama pyramidi, mulandu nshi, pamulu palya,
ayatali ukucila ifikulwa fya mu musumba, mulwelele, kwaba
ama tani, paliba amabwe pamulu palya ayakalamba mupepi
neli ihema. Teti bayabike pamulu palya ileelo nga bailingile
ukucicita. Eico, bacicitile munshila imo.
18 Elyo nomba, sphinx, Ndetontonkanya cisenda ba motoka
ikumi limo na mutanda ukulambalikapo ukulu kumo. Nga
palwamubili waciko? Kabili caikalamulyamumulwelele. Bushe

bacibikile shani pamulu palya? Mwamona, bena bali—bena bali
abantu abo abakwete inkama, amano ayo tatwakwata ileelo.
Ndetontonkanya ukutila twaliyakwata lelo tatulafika apatali
pamo na yena, aya atomiki nangu icintu cimo icaba nga filya;
pantu, amaka yamalaiti, nangu amaka ayo ayali ngefyo, kuti
yasumbula ico. Lelo bena bakulile cena lilya.
19 Kabili ilya pyramidi, pyramidi iikalamba yaikele palya,
ukukonka ne ncende, yaba iyapwililika pakati ke sonde, te
mulandu napo akasuba kengabela, tapatala apaba icinshingwa
ukushinguluka yena. Bu injiniya, twalikwata ifingi ifya…
inshila iitali iya kwisa, pakulingana na bena. Kabili,
ukutontonkanya, cilya cali ukucila pa myaka amakana yasano
iyapitapo, balikwete cilya.
20 Eico, mulya, bena balesanga Baibele, cimo cinefye nga
iyi Baibele pano, ukulembwa mulya, kufipimofye nefyashala,
cipima i Mbila nsuma na Malembo, ngefyo twa Cikwatafye
pano. Enoki acibikile Cena mulya, imyaka ne myaka ilyo ilyeshi
talilabako.
21 Kabili, lyena, Lesa alembele ama Baibele yatatu. Lesa
alacita ifintu fyonse muli fitatu. Ena alembele ama Baibele
yatatu. Ena alikwete ukwisa kutatu ukwa kwa Kristu. Kwaba
inshita shitatu isha luse. Kwaba abantu batatu mu butungulushi
bwa Bulesa…ukumonekela kutatu ukwa Muntu umo mu
butungulushi bwa Bulesa, ntile. Kabili fyonse filya fintu.
Mwamona?
22 Nomba, nga fintu Yesu aishile munshita yakubalilapo,
Ena ali pano panshita imo (bushe Ena tacitile?), Ena aishile
mukulubula Nabwinga Wakwe. Akesa umuku wa cibili
kukupokelela Nabwinga Wakwe, uku Mwikata, ukulongana
mulwelele. Kabili ukwisa inshita ya citatu pamo na Nabwinga
Wakwe, nge Mfumu na Namfumu.
23 Mwamona? E ico kanshi, lyena, kwaba fitatu na fyo, fitatu
mu kusokololwa kwakwa Lesa. Lesa ailangishe u Mwine umuku
umo muli bu Taata, ilyo Atungulwile abana bakwa Israele.
Inshita imbi Lesa ailangishe u Mwine ali muli bu Mwana,
Shikulu Yesu Kristu. Inshita ya citatu Lesa ailangishe u Mwine,
ni pamo na ifwe nomba, u Mupashi wa Mushilo. Mwamona,
ukuilangisha kutatu. Ifintu fyonse muli fitatu.
24 Nomba lekeni tuye mwisambililo lyesu. Nibanga abatemwa
ukubelenga Baibele, kabili fye…? [Ulukuta lwatila,
“Ameni.”—Kale.] Oh, Nalitemwa fye Cena.
25 Lesa ngasuminisha, lintu Nkabwela…Nkaya ku…
ukufuma ukuya kwatako ukutusha ukunono nomba, pa
mulungu umo nangu ibili. Eico, lintu Nkabwela, Lesa nga
asuminisha, Ndefwaya ukukwata ukupuputulwa pano pe hema,
ukufundisha kwa kupuputulwa. Kabili tuli nokubula pamo
muli Baibele, nokuya mukulungatana ukupita mu yesu…

26 Ibukisheni, ni banga abakale muno abaleibukisha ilyo
twalesenda nge Buuku lya Kufuma, kabili ukusenda cena limbi
pa myeshi ne myeshi, ukukana fuma mu Kufuma?
27 Nalishile muli Yobo inshita imo, kabili kwati nshatala
fumapo. Muleibukisha cilya? [Ulukuta lwatila, “Ameni.”—Kale.]
Namayo umo anembele kalata, atile, “Munyina Branham,
bushe ukatala fumya Yobo pacishala camito?” Nalitwalilile
lilye isambililo limo, Yobo umukote umubusu, ukwikala palya
pa cishala ca mito, namwishiba. Fyonse fye ifibusa fyakwe
ukumulekelesha, ali uwasanswa mu fipute nefintu fyonse.
Naumfwile ubulanda pali ulya umuntu umukalamba, mpaka
Ine…
28 Kabili, nomba, ifyo Shikulu apilibwike nokumupala,
pantu aikalile kukwishiba kwakwe ukwawama, pesamba
lya—lyacipailo. Ilya e nshila fye yonse iyo aishibe, kabili
ena…ku kutumbula imembu shakwe. Kabili aile nokusenda
abana bakwe—bakwe, nokupanga ilambo, atile, “Bena limbi
balibembwike mubumfisolo, kabili bena tabacishiba.” Ifyo ena
ali wishi umwine mwine, kabili Lesa amubweseshe balya bonse
abana, pampela. Bushe mwalishiba cilya?
29 Mwatila, Nalamipusha icintu cimo palya. Bushe mucili
muleibukisha ifyo Abweseshe abana bakwe? Nomba, ibukisheni,
Amupele imiku ibili. Amakana ayengi nganshi aya ng’ombe ayo
akwete pakubala; ilyo shasendelwe ukufumishiwapo, afushishe
imiku ibili shilya in’gombe. Ilyo impaanga, Afushishe imiku
ibili shilya impaanga. Lelo ibukisheni, ena akwete, Ndecetekela
cali, cine lubali nangu ikumi limo na fibili, Nindaba nomba
ifyo cena cali, abana baume na bana banakashi. Lelo, akwete
umusango umo wine uwa bana baume na bana banakashi,
Lesa abapele kuli ena. Bushe ico nacilungama? Mwamona,
Alifushishe pabili icakaniko conse ica fikwatwa fyakwe, pane
pesonde. Nomba, lelo abana bakwe abaume na bana banakashi,
bonsefye balipaiwe, lelo Ena amupele iciputulwa cimo cine ica
bana baume na bana banakashi. Bushe mwalitala amumona?
Bushe mwalitala amutontonkanyapo pali ico? Muleibukisha
lintu twafundishe ico? Mwamona?
30 Nikwisa uko balya abana baume na bana banakashi bali? Mu
Bukata, ukulolela ena. Mwamona? Alibapele, cila umo kuli ena.
Mwamona, tapali nangu umo pali bena uwalubile. Mwamona?
Impendwa imo ine iya bana abaume nabana abanakashi abo
Apele pakubala, Apele impendwa imo ine pakulekelesha. Lelo
Ena afushishe pabili iciputulwa cakwe ica mpaanga ne ng’ombe,
kabili na fimbipo, nga filya. Lelo abana bakwe abaume na bana
abanakashi bonse balipuswike, balelolela, mu Bukata, kuli Yobo
ukwisa kuli bena. Oh, owe! Cilya cili icalinga fyonse, bushe
tacili? Cisuma.
31 I Buuku lya ba Hebere. Paulo, kwi tontonkanyo lyandi,

Paulo ukulanda ku ba Hebere, ukupatula ifunde ukufuma ku
luse. Kabili twacikwata…Limbi twalabelenga fye ama versi
ayanono, aya—aya ma vesi ayakubalilapo aya chapitala 10. Elyo
twalatendeka, nangu, pa 19. Ndetontonkanya ifwe…Lekeni
tumone.

…ifunde ukukwata icinshingwa ica fintu ifisuma
ifili nokwisa, kabili tecilya cine icipasho ica fintu, teti
pamo nayo amalambo ayo…yapelwe na…umwaka
no mwaka ukutwalilila ukupanga u—ukwisa kulya
uwapwililika.

32 Nomba, Ndetontonkanya, nga cakutila ukubula ici
iciputulwa cakubalilapo mukutambalala, Paulo aleesha
ukulanda kuli bena, ukutila amafunde yakale yali cinshingwa
ica fintu ifipya ifyali no kwisa. Nomba, bena, icinshingwa cintu
cimo…
33 Nga kuti mwaya ku cibumba, nangu iyi nshila, ukutaluka
ulubuuto, kuti mwasanga ukutila icinshingwa cenu ciya
kuntanshi yenu. Ngamwaletendeka ukuya ku kuwa kwa kasuba,
icinshingwa cenu kuti caba kunuma yenu.
34 Nomba moneni, “Ifunde lyonse ukukwata icinshingwa
ca fintu ifili nokwisa.” Mwamona, icinshingwa fye. Nomba,
pesamba lya nshita ya kale, Paulo aleesha ukulanda
ifyo basembulwilwe, abaume, ku mubili, cali cipasho ca
kusembululwa ku mutima wa Mupashi wa Mushilo uwa buno
bushiku, ifyo ukutila basungile amafunde kunuma kulya, ayo
yalembelwe pa fipampa fya mabwe, munshiku sha kulekelesha,
Lesa alandile ukutila Ali nokuyalemba pa fipampa fya mubili
ifya mutima wesu.
35 Nomba, inshila fye imo kunuma kulya, bena balishibe cena
cali cilubo uku…“Wilaiba.” Bena balecimona pa mafunde.
Kabili ifunde lyalilundilweko, ukuleta—ukuleta ukuwikishanya.
Pantu, nga takuli ifunde, ukuba…Nga takwaba—takwaba
ifunde, takwaba ulubembu. Pantu nga tacaba cilubo…
36 Nga tamwaba ifunde muno musumba, ilitila teti upite pe
laiti ilyakashika, teti ucite ici, mulandu nshi, nga wapita pe laiti
ilyakashika, iwe ninshi taucitile icilubo, pantu takwaba ifunde
ililanda ifyo.
37 Eico ifunde lyaletele icipyu, nangu lyaletele ulubembu
mukumonekela. Mwamona, tabakwete…Balecita fyonse filya
ifintu kunuma pesamba lya…ilyo ifunde talilabako, kabili
takwali ulubembu pantu takwali ifunde ukulanda ukutila
bena bali mulubembu. Lelo ilyo ifunde lyaishile, ifunde
lyalilundilweko mpaka ukupwililika kwaishile.
38 Nomba, umuntu lyonse alyesha ukusanga icintu cimo
icakuipusushishako umwine. Acili alecita icintu cimo cine ileelo;
ena tafilwafye.

39 Mu India, umulungu wafumineko, kwaliko abantu abaishile
abo abali abapofula umupwilapo, ukulolesha ku kasuba,
ukwesha ukusanga umutende ku myeo yabo. Bamo muli bena na
mala yabo yakulile kunuma ya maboko yabo, nga filya, ukwesha
ukusanga umutende ku myeo yabo. Kuti mwatila tabatalile
ponya ukuboko kwabo panshi, kabili bakwimishefye mu mulu
pa myaka amakumi yane, ukwesha ukusanga umutende. Bambi
na makasa yalipile pali bena, mupepi, uko baendele ukupita mu
malasha ayakaba, ukwesha ukusanga umutende, ku kutemuna
tulesa twabo. Ukulala pama kalashi, kabili cena mabotolo
yakale ayatobeka ne fintu, balelala pafipampa fyafi cilasa na
fyonse, ukwesha ukusanga umutende. Kabili takwali umutende
kuli bena, pantu conse cali kupepa utulubi. Kabili ifwemunomu
America, tatwakende ukuciluka umusebo, ukwesha ukusanga
umutende ku myeo yesu, kuli Lesa uwacine kabili uwa mweo.
Ico nacilungama. Lelo fyonse filye fintu, yalya mano ya busenshi
aya muntu, kunuma mu nshita ilyo Lesa atumine ifunde, kabili
balundilweko ku kutulangisha ukutila ifi fintu fyali lubembu.
40 Lelo nomba, lilye ifunde talyafumishepo ulubembu, lyena
lyakushishefye ulubembu. Mwamona?
41 Pantu, nga takwaba ifunde ilitila teti ucite ici, mulandu nshi,
cena tacili…Cena tacili…Nga wacita nangu ukutoba cilya—
cilya…Teti utobe cilya, pantu takuli ifunde lyakutoba.
42 Lelo ilyo ifunde lyaisa mukubomba, lyena ulubembu
lulasokololwa. Lyena bena bali…Bena kuti batila, “Wilaiba.
Wilacita bucende. Wilapela bukambone bwa bufi.” Fyonse
filya fintu. Balicicitile kale, lelo teti cipendwe ngo lubembu,
pantu takuli ifunde ukususha cena. Lelo nomba ilyo ifunde
lyaingilemo, lyalengele umuntu ukwiluka ukutila teti ebe, teti
abepe ubufi, kabili ena…ukucita ubucende. Kabili yonse
amafunde yasumbulafye, lelo cibe lilya ifunde talyafumishepo
ulubembu. Cena caletelefye umuntu ku kwishiba ukutila cena
cali lubembu.

Elyo, ilyo Kristu aishile, Kristu aishile mukusenda
ulubembu. Mwamona?
43 Nomba, icintu fye ceka ico ifunde lyacitile, bena balishibe
ukutila icakupyanishapo icakaele cali nokufwa pa mulandu
waba milandu. Lilya ifunde lyatendeke kunuma mwibala lya
Edeni. Kabili nomba, nomba, bena kuti bapela impaanga,
nangu ing’ombe iilume, nangu icintu cimo, nokuipaya, ukuposa
umulopa panse pa cipailo, nafimbipo; pantu cali cifimbo,
nangu ice lambo ca kupyanishapo. Lelo cena tekuti cifumyepo
ulubembu, pantu tamwaba amaka ayalinga mu mweo wa nama
ukukonsolwela ubumi bwamuntu, pantu bwalipulishamo ubumi
bwa muntu ukucila ubumi bwa nama.
44 Nomba, ifwe tuli pano, natwikala pano, muno nshita ya
bushiku. Ifwe limbi tuli bena Gelemani, aba Irish, nefyaba

ngefyo, abantu bamo abafita. Bena, te mulandu nga cakutila
baba abafiita, ababuuta, abamutuntula, nangu umutundu onse
untu baba, ukufuma ku muntu umo kwaishile cila umo
pakati kesu. Mwamona? Ico calishininkishiwa na sayansi,
ukutila kuti mwaya umwafitisha mu Africa nokusenda uwa—
uwafitishapo umuntu uo mwingasanga, kabili, nga mwali
abalwala, kuti amupela umulopa. Umulopa wenu wabafye filya
fine ngo wakwe. Nangu, kuti mwaya mu China nokusenda uwa
mutuntula ukucilapo uwaba mu China, kabili kuti amupela
umulopa. Mwamona? Nangu, uwa cinya muti nganshi uwaba
mu India kuti amupela umulopa. “Lesa, ukupitila mu mulopa
umo, apangile ifyalo fyonse, abantu bonse.” Lelo takwaba inama
mwisonde iyo ingapashanya no mulopa wa muntu. Mwamona?
Umulopa wa nama, cila cimo pali fyena fyalipusana. Lelo
umulopa wa muntu waba cimo cine.
45 Nomba nga cilya tacilesenda itontonkanyo lya bamo aba
bantu abo abalanda, kabili balasambilisha mu sukulu, muno,
ukutila twafumine ku bumi bwa nama. Nga cilya caba ifyo,
lyena inama kuti yapela umuntu umulopa. Lelo umulopa,
ubumi bwa muntu, bwaba cimo cine. Lelo ubumi bwa nama,
fimo muli fyena fyaba nge nsoka, yena yakwata umulopa
watalala; isabi, lyakwata umulopa watalala; lelo nomba,
icibuli, insebula, imbwa, nangu kabalwe, fyaba mu musango
uwapusanako. Tapaba, nangu cimo—nangu cimo pali fyena
icingapela umulopa, cimo necinankwe, pantu fyena fyonse
fyalipusana. Lelo umuntunse aba fye cimo cine.
46 Kanshi ukupitila mukupela kwa mulopa wa nama, cali
fye i—ica kupyanishapo ukupitila mu mafunde, mpaka Yesu
akese, uyo ushafyelwe ku muntu nangu umo. Takwali umuntu
pali ili sonde uwali ni Wishi. Akwete nyina, kabili nyina ali
ni nacisungu, Maria nacisungu, umukashana uwali nemyaka
yakufyalwa ikumi limo na cine konse konse. Kabili Mupashi wa
Mushilo amukupile ena, ukuba Lesa Taata u Mwine palwakwe,
kabili abumbile. Ulya Wine Uwalandile isonde mukubapo,
alandilefye.
47 Namwishiba, pa Mulungu, ifyo twaingile muli cena. Ilyo
Lesa alanda, cilingile ukuba ifyo fine. Takwaba inshila nangu
imo nakalya iya kufuminamo kuli cena. Lesa atila, “Nakube,”
kabili cilingile ukuba. Tapali nangu cimo…I Cebo i Cine!
Kabili i Cebo cali litontonkanyo. Lesa, lintu Ena…Ilyo…
Ishiwi cakulangisha itontonkanyo. Lesa atontonkenye cena mu
mano Yakwe, alandile cena mukubapo.
48 Kabili natukwata icicetekelo mumitima yesu, icicetekelo
cakwa Lesa mumitima yesu, kabili kuti twacimona palwalala.
Cisanguka icicetekelo, elyo nomba twacilanda, kabili cisa
mukubapo, icintu cimo cine, pantu amano yakwa Kristu yali mu
muntu. Ico ecipanga ukundapa, nefyaba ngefyo. Ilyo mwakwata
bulyo ubusokololo ubwapwililika, cilya fye ico mulecita, lyena

muleshiba ifya kwenda. Cilya eco, pantu kulya e kwenda kwa
bwina Kristu.

Nomba, lelo umulopa wa nama tawafumishepo ulubembu.
49 Elyo ilyo Yesu aishile, ukuba Lesa u Mwine, ukumonekela
mu mubili, u Mulopa Wakwe tawali panuma ya mulopa wa
muntu uuli onse. Cila umo muli ifwe, kasesema onse, umuntu
onse umukalamba, ali mulopa wa muntu. Lelo uyu Muntu
alikwete u Mulopa wa Bulesa. Lesa, u Mwine, alengele a
Kabulungwa ka Mulopa.
50 Kabili u—umuntu, iwe, wafumine mukabulungwa kamo
akamulopa, nga kuti watala ukucilolesha pesamba lye kalashi.
Nalicitile, imilungu iinono iyapitapo. Kabili—kabili ukusanda
kwa nama, icakutila imwe…nangu ing’ombe, kabili amakana
yatushishi mulya. Kabili tulyo tushishi, utubulungwa twa
mulopa utunono, ukuma, kabili muli ici, mu muntu fye…
51 Lelo mu…iyi ncende, Lesa u Mwine apangile aka
kabulungwa ka Mulopa, ukwabula imicitile ya muntu nakalya.
Kabili ukufuma mulya mwaishile u MwanaWakweWine, Kristu
Yesu, Untu Lesa u Mwine palwakwe aikelemo, ukumupanga
Ena Emmanuele pesonde. Cilya e cikope. Cilya eco mulingile
ukucetekela, pakupusuka. Kabili nomba Yesu, mukuitemenwa,
talingile ukucicita, lelo mukuitemenwa, nokutemwa mumutima
Wakwe pamuntu Wakwe, afwile pa Kalbale no kusumya ulyo
Mulopa, ne membu she sonde pali Ena, ukutila Asendele
imembu shesu ku Kalbale, pa Mwine.
52 Nomba tefyo Ningacita. Tacili nga cakutila Naliba bwino
nangu iyo. Cena ni Ena nga ali bwino. Teti ntale ukuba
bwino ukucilapo ukucipanga. Teti ube bwino ukucilapo
ukucikwanisha. Nga watala ukucikwanisha, uli nokwiminina
mubusuma bwakwa Yesu Kristu. Nalakweba ico nomba, pantu
tapali nangu cimo cimbi ico wingacita.
53 Lelo Lesa atwele imembu shesu shonse pali Ena, kabili
Afwile. Kabili pantu Afwile umubembu, Baibele itila, “Umweo
wakwewaile kumbo.” Ico nacilungama.Kabili ilyo Ena ali kulya,
Ena ashimikile kuli—kuli abo abali mucifungo, abo abashalapile
mukutekanya kwa nshiku shakwa Noa.
54 “Lelo tacali icingacitwa ukutila Ali nokusha umubili
Wakwe ukumona ububole, nangula umweo Wakwe kumbo.”
Kabili pa bushiku bwalenga shitatu, Abukile pakulungamikwa
kwesu. Ukulangisha kuli ifwe, ukutila nge fyo icicetekelo cesu
calandwa muli Ena, kabili twalifyalwa cipya cipya ku Mupashi,
ukutila ngefyo mucine Ena afumine mu nshishi, ifwe tukabuka
naifwe mu Kwisa Kwakwe ukwa cibili. Oh, ifyo lyaba isubilo
ilyapwililika!
55 Oh, nga mwamona imipepele ya mwisonde, nefyabufi fya
liko, elyo kabili ukumona uko ipusukilo lyesu nesubilo ilyakosa,
lyashintilila pa cishinte ca kubalilapo, ukutila ingulu shonse

isha kumbo teti shisunkanye ico. Imwe kuti mwamona shena
shapanga ubusuma. Imipepele yakwa Buddha mipepele iisuma,
imipepele yaba Hindu mipepele iisuma, lelo, munyina, yabafye
iyabulamo u Mweo ngefyo umweo wingaba.
56 Nikwisa uko u Mweo usangwa? Umweo waba mu Mulopa.
Umulopa e Mweo. Kabili ulya e Muntu fye eka uyo wingasuma u
Mulopa uwalinga, pantu Ena ali Mulopa wakwa Lesa u Mwine.
Kabili Ena asumishe u Mulopa ulya uwamulubwile imwe na
Ine. Kabili e ico ipusukilo lyesu lyaba muli Kristu Yesu, ifyo
Ena atucitile pa Kalbale. Te mulandu ifyo twingaba abapanshi,
ifyo twingaba aba bulalelale, ifyo twingaba abakowela, ilyo
twalolesha pa Kalbale no mutima uwa cine, no kulapila
imembu shesu kulya pa Kalbale, cilya cilacipwishisha. Ico
nacilungama. Tekucila pafyo ukulapila kobe kwingafuma
pamulomo obe, mpaka Lesa aba nomushingamo wakukwasuka.
Ico nacilungama. Oh, lintu Natontonkanya pali ico!
57 Oh, emulandu wine Paulo atile…Naiminine palya
pamuputule, ubushiku bumbi, apo baputwileko umutwewakwe,
nokumuposa mu mufolo. Natontonkenye…Ilyo fye, atile, “We
mfwa, ulubola lobe luli kwi? We nshishi, ukucimfya kobe kuli
kwi? Lelo ukutotela kube kuli Lesa Uyo utupela ukucimfya
ukupitila muli Shikulwifwe Yesu Kristu.” Mwamona? Ico
kutushafye…Oh, ico eco Natemwa ukulandapo.
58 Umfweni, imwe bamo mwebantu bacaice. Kuti mwaba
abaice, kabili ico kuti caba ukukana kosa, mpaka teti mucine
mucimone. Lelo lolelako pakashita akanono, mpaka waba
naulambalala mucipatala, dokota atila iwe ukwete inshiku
shibili ishakwikala, nangu ama ora yabili. Lolelafye pakashita
akanono mpaka ulya umutima watendeka ukupusa ukutunta,
kabili waumfwa uleisa ku kuboko. Oh, munyina, wakulafwaya
na fyonse nomba. Cinshi ico ubumi bonse bukaba nomba?
Ninshi nacipwa. Lolela mpaka imishishi shatendeka ukubuuta
mu mutwe obe, kabili ukeshiba ukutila ulelolesha pa Muyayaya
uushipwa kwishilya; noyu umwe uyo nomba uwikala mukati
kobe, uleputauka nge—nge lino ilyo balefumya, ukutintwa
ukufuma muli iwe nga filya, ukuya muncende imo iyo
tawaishiba uko uleya. Cawama wacitontonkanyapo nomba,
nokucipwisha nomba. Pantu, iwe kuti waputulwa ukufuma,
[Munyina Branham alisha umunwe wakwe umuku umo—Kale.]
nga filya, ukwabula nangula lishuko ilya kulapila. Eico, beni fye
abalungama, nomba.
59 Takwaba icakufisamamo, ku bantu abena America. Balya
abasenshi ukufuma mu—mu South Africa, kabili ukufuma
mu India, kulya kunuma mulya, bakema mu Bupingushi no
kwebaula ino nkulo, pantu twalikwata u Lubuuto, ne Mbila
nsuma, nama chalichi, na mapalo, ne fintu fyonse pano, kabili
ifwe twakana ukupokelela Cena. Apo epo ubwafya bwabela,

cibusa. Nomba, Ndelanda ico mukupumikisha, pantu cena
cakubusuma bwenu, mwamona, pantu mulingile ukucita cilya.
60 Nomba, “Ifunde ukukwata icinshingwa.” Oh, ilyo
Natontonkanya pali ico, “Ifunde pakukwata icinshingwa
ica fintu ifisuma ifili nokwisa!” Lolesheni ifyo ifunde lyapele.
Pilibwilenimu chapitala yakonkapo, chapitala 11 iya BaHebere.
Lolesheni ifyo Daniele acitile pesamba lye funde. Lolesheni ifyo
Enoki acitile pesamba lye funde. Lolesheni ifyo Mose acitile
pesamba lye funde. Lyena, nga ena aleikala fye mu cinshingwa
ca cikonsolwelo, ni cinshi ico ichalichi ca bwina Kristu cilingile
ukucita ileelo, nobutuntulu bwa kubuka kwakwa Shikulu Yesu
Kristu? Nipesa twiminine muno nshita ya bushiku, mwefibusa?
61 Ndemweba, cilingile ukulenga umwina Kristu onse ukukaka
icilwilo. Kulya lubali Catile, “Fwaleni icilwilo conse icakwa
Lesa. Kabili mube abashininkisha ukuleta icakufimba icifuba,
ne cimpompo, ne cishangu, na fyonse filya ifintu.” Paulo
alepashanya cena ku mushilika aleya kubulwi. Kabili ilyo
bucenjeshi bwa mulwani bwaisamo, posa mu mulu icishangu
cobe, kabiye kunse nokubukumanya.
62 Nomba, nga cakutila amafunde kuti yaleta ico, cinshi ico
icituntulu ica Mulopa wakwa Yesu Kristu! Ilyo inkalata yafwa
ikacita ico, cinshi ico amaka yakubuka, na Maka, no Mupashi
wakwa Shikulu Yesu Kristu ukaleta?
63 Nomba tulingile ukwisa ku chalichi nomucinshi
wakulishapo. Ifwe tulingile ukwingila mu chalichi nga ba
mushilo abene bene abakwa Lesa. Ukuya palya nokusenda
icifulo cesu, no kubika amano yesu pali Kristu. Tulingile
ukuleka fynse ifya mwisonde, nga filya. Kabili nga cakutila
icine cine walifyalwa cipya cipya…Ici kuti caputula nomba
panono fye, lelo iwe nawishiba ukutila ino ni ng’anda
yakulungamikwamo. Nga cakutila iwe icine cine walifyalwa
ku Mupashi wakwa Lesa, apo epo umutima obe waba, nangu
cibe ifyo. Ifyo efyo…Amatontonkanyo yenu yakobamapo kwi
shilya. Mwamona? Nga cakutila mwalitala…
64 Yesu atile, “Uyo umfwa i Fyebo Fyandi, nokucetekela pali
Ena uyo wa Ntumine, nakwata u Mweo wa muyayaya. Uyo
umfwa i Fyebo Fyandi, nokucetekela!”
65 Nomba, nga cakutila ulecetekela bwino! Nga wacisuminafye
nemilomo yobe, tacicita icisuma nganshi. Lelo ukufuma mu
mutima obe, nga wacetekela ukutila Yesu Mwana wakwa Lesa,
iwe teti wikale umweo umo wine panshita imo uo waikele. Teti
ucite, nga watala kwata ukumona ukwa cine ukwa Kalbale.
Nomba, nga ulecicitafye munshila yafulungana, iwefye—iwefye
uleibepa wemwine.
66 Lelo ilyo iwe mucine wakwata ukumona ifyo Yesu aali!
Oh, mwe, ifyo Ningatemwa ukushimikila Bulesa, Bulesa u
BwapulamoubwakwaYesuKristu!Nga cakutila kutimwaishiba

Uo Ali, nefyo Acitile kuli imwe mwe baume na banakashi,
imitima yenu kuti yaputuka muli imwe, kabili kuti waipelesha
ukuposa ifisoso fye sonde, ukwikalila Ena. Oh, ifyo caba
icakupapusha, kabili umusango wa Muntu Ena aali! Nga imwe
namwiluka ubutungulushi bwakwa Lesa u Mwine, ukuilangisha
u Mwine, ukwika, mpaka Ena kuti aingila mumutima wenu!
67 Lintu Lesa Taata, mumibele ye Kumbi ilikalamba, akobeme
pa bana bakwa Israele; kabili ilyo Ena aikele pa lupili
lulyo lucelo, ku kulemba amafunde, mulandu nshi, nangu
nga cakutila inama yakumishe ulupili, ilingilwe ukulaswa ne
fumo. Kupitilafye mukusangululwa emo Asumbwilile Moses
pa mulu. Abikile Aaroni panshi pesamba lya lupili, ukumona
nokucefya cilya icishali nangu cimo…Kabili ilyo ilya Ntumba
ya Mulilo yaikele pali lulya ulupili, inkuba ilebyasha, kabili
ifibulukuto fyabulwime, imfifi yapwile. Ilyo Yehova Lesa,
Kalenga wa Muyayaya onse, aikele pa mulu wa lupili ulo Ena
alengele, u Mwine, ukutikama kwa makumbi, ukulepuka kwa
nkuba, ukusunkana kwe sonde, mpaka balya abena Israele
abaiminine kwishilya mu nkambi, ne lambo liletonya umulopa
ukubashinguluka, batile, “Lekeni Mose alande, te Lesa iyo, epali
twafwa.” Tontonkanyeni pali ico.
68 Ulya umo wine uwa Maka yonse, u Muntu umukalamba,
aicefeshe u Mwine nokuifumbula u Mwine, kabili aishile mu
mubili wa munofu uo umuntu uuli onse engekata namaboko
yakwe. Cinshi ico Alecita? Alelanda pamuseboWakwe, ukwesha
ukwingila mu muntu. Elyo, panuma, Aile no kupela u Mulopa
Wakwe u Mwine, ilyo takwali umulopa umbi uwinga cita! E
mulandu wine Ena ali umutengo ushakwata umutengo wa ku
Muulu! E mulandu wine Ena ali ni Mfumu ya shamfumu shonse!
Ilyo Aifi-…aifimbwile u Mwine, nokwika nokuipela u Mwine
mu maboko ya muntu wa lubembu, ukulopolwa, nokufwishilwa
amate, nokucenwa, nokutanikwa pa capindama, nokufwa. Lintu
Aiminine palya, umuntu umo atile…Lintu Atile, “Kuti naita
TaataWandi, kabili kuti Antumina itulwe ikumi ilya baMalaika.
Lelo u Bufumu Bwandi te bwa muli lino isonde.”
69 Kabili kulya amabumba yatile, “Mufumyenipo Ena!
Mufumyenipo Ena!”
70 Mulandu nshi Tapilibukile nokutila, “Fumenipo”? Apa
epali umulandu Tacicitile, mwefibusa. Lolesheni pali cena.
Balya bali bana Bakwe u Mwine. Ukutontonkanya, pa bana
ba muntu ukulilila umulopa wa bashibo. Nga abana bandi
balelilila umulopa wandi, teti kube icintu cimbi ico Ningalanda,
“Nsendeni.” Nga—nga Alikene ukucicita, Alilufishe umwana
Wakwe; ifibumbwa Fyakwe fine, abantu Bakwe. Kabili bena
ebalya abaleita pa Mulopa Wakwe. Bushe kuti mwaelenganya
abana ukwita pa Mulopa wakwa Shibo? Ulya e mulandu wine
Ena teti akane. Nga Alikene, nga balilubile. Kuti nafwa apafye

pa bana bandi, nawishi umbi uwashala kuti acita. Lolesheni ifyo
Ena ali, abana Bakwe u Mwine ukulilila pa Mulopa Wakwe.
71 Kabili ubupingushi bwefunde bwalefwaya u Mulopa. Kabili
umulopa wa mpaanga tawali nokucita ico, umulopa wa mbushi
tawali nokucita ico, umulopa wa ng’ombe tawali nokucita ico,
lelo u Mulopa wakwa Lesa u Mwine ewalingile ukucita ico.
Kabili Lesa apangilwe umubili, aikele pano pe sonde. Ulya
Umuntu umukalamba uwalebulukuta pamulu wa Lupili lwa
Sinai ali pano mumubili lilya.
72 Nomba Awamishe inshila iyakutila Engeshilamo nokwikala
mu mutima obe. Kabili nomba ulya u Mupashi umo wine, uyo
uwabulukwite ukufumakuLupili lwa Sinai, waikalamumutima
wa muntu. We cakusungusha we! Mwe, cilya, cilya cilingile
ukulenga umutima onse ukutoloka, kabili uku—ukutontonkanya
pali cena.
73 Nomba ukupita mu kwangufyanya, Paulo aleya kuntanshi,
ukufika ku versi 5 na 6 pano. Tuleesha ukufika kuya 19,
eico kuti twa angufyanya. Iya ni-…Iya 5 na 6, kabili ukuya
panshi, alelanda pafyo ifunde likupa. Ifyo ukutila mu Cipingo ca
Kale…Ifwe twalipitile muli cena, ubushiku bumbi. Oh, imyeshi
iinono iyapitapo, cali, mwi sukulu lyapa mulungu.
74 Umuntu ali pesamba lya lubembu; tutile acitile ubucende,
nangu alibile, nangu alitobele i Sabata, nangu ifunde limbi
ilyashala. Lyena alingile ukusenda umwana wa mpaanga,
kabili ali nokuleta uyu mwana wa mpaanga mukati ku
bakalamba, kabili balingile ukubebeta uyumwanawampaanga.
Umwana wa mpaanga alingile ukuba uwabulamo akabi,
talingile ukukwata icilubo pali ena. Lolesheni pa bukankala
pano. Umwana wa mpaanga alingile ukuba uwabulamo akabi,
pamuntu uukwete umulandu. Ameni. Ndesubila mwacimona
ico. Mwe!
75 Ndeibukisha ilyashi ilinono. Nshishibe nga cakutila Nalitala
mwebapo, nangu iyo. Lyena lyashifye lyakupanga ilinono, nga
filya. I…Pesamba lye funde, nga kabalwe nyina umukote
alikwete umwana umunono, kabili ena ali ni mpongolo,
namwishiba, kabili amatwi yakwe yakontamine panshi,
namakufi yakwe ayapumwa, kabili, oh, iya menso ya mabili
kabili iyi moneka iyabipa impongolo. Ukuba, ilya impongolo,
nga kuti yailolesha iine, kuti yatila, “Oh, mwe! Nga shikulu aisa,
ena akanjipaya, pantu Ine…Ena teti andishe. Nshili uwalinga
ukuba no mweo. Ndolesheni, ifyo moneka uwabipa uwabusanso
efyo Ndi!”
76 Lelo nga nyina kuti alanda ku mwana umunono, kuti atila,
“Lolela pali miniti, we mutemwikwa! Kuti waikala, pantu
uli wakubalilapo wandi, walikwata insambu sha kufyalwa.
Nomba ilyo shikulu aisa fuma nokukona iwe mu mibele yobe
yonse, alingile ukubwelelamo nokusenda umwana wa mpaanga

uwabula ulukanshi pali ena, nokumwipaya, pakutila ilya
iimoneka iyalemana impongolo ingaba no mweo.” Mwamona,
shimapepo tatalile amona impongolo; ena amwene umwana wa
mpaanga. Tacali nga cakutila impongolo yali iyapwililika, cali
nokuba umwana wa mpaanga uwapwililika.
77 Oh, Ndesubila mulecimona. Tacili nga cakutila muli basuma
nganshi ukuba umwina Kristu nangu iyo, cali nga cakutila Ali
umusuma nganshi. Nga Lesa ali Musumine, kabili u Mulopa
Wakwe wapanga icikonsolwelo, Lesa takumona; Ena amona u
Mwana wa mpaanga. Oh, mwe!
78 Lyena ilya impongolo iinono kuti yaimya umucila waiko mu
mulu, nokupema, nokutoloka, nokubutuka ukushinguluka ibala,
ukukwata inshita iisuma. Ena ali no kuba no mweo. Lelo umo,
uwapwililika, alingile ukufwa pa bashapwililika.
79 Ulya ali nine, William Branham, uushali umusuma, uushali
uwalinga ukuba no mweo, uwalinga ukuya ku mbo, uwafyalilwe
mulupwa ulubembu, uwakulile umubembu, uushakwete
ubusuma nangu bumo, tapali iciputulwa icawama pali ine.
Ico nacilungama. Lelo ubushiku bumo Nalisumine! Alleluya!
Ilyo Lesa aloleshe pali Kristu, kabili Kristu asendele icifulo
candi, lyena Lesa tamona ine, Ena amona Ulya Uwapwililika.
Lyena ilyo lyonse Ndi pano muli Ena, ninshi Nalipwililika, te
muli ine, muli Ena. Tekupwililika kwandi, Nshakwata nangu
cimo, tawakwata nangu cimo, lelo kupwililika Kwakwe.
80 Eico kanshi, Yesu tapangile icilubo ilyo Atile, “Eico
beni abapwililika, ngefyo Taata wenu uwa mu Muulu aba
uwapwililika.” Kabili musango nshi umuntunse engaba
uwapwililika? Ena kuti aba uwapwililika ku cicetekelo Cakwe
icapwililika, ukutusha muli Ena, ukutila, “Ena alindipilile
umutengo.”

Yesu alilipile fyonse,
Kabili fyonse kuli Ena Naba ne nkongole;
Ulubembu lwalishile icibala icakashika,
Alilubutishe nge mfula ya buta.

81 Mwe, cilya cilatulenga ifwe bonse ukubilikisha Methodisti,
bushe tacicita, ilyo muletontonkanya pali cilya? Imwe…
Nalicetekela muli cena. Nalicetekela mu kwishiba kwa nshita
yakale ukwa kubilikisha. Ee, mukwai. Nga abana bakwata
umusango wama vitamini uwalungama, bena lyonse balomfwa
bwino, namwishiba. Namwishiba ico Ndepilibula. Tulekabila
ama vitamini yaku mupashi muma chalichi ileelo. Bushe
tamuletontonkanya ifyo?
82 Cilenjibukisha pa mulimi, inshita imo. Ena alikwete
akanono akakale…Umulimi umo, ena akwete u—ubutala,
kabili alikwete fyonse ifisuma ifikabilwa mu bulimi ena—
ena—ena alingile ukulima nafyo, ama talakita na fyonse.
Lelo, ali uwabunang’ani nganshi ku kulima, eico a—alekelefye

incende yakwe ukukula mufyani. Kabili ilyo inshita ya fintu
ukupona yafikile, icintufye cimo icakucita, cali kuputula ifyani
nokufibika mubutala.
83 Kabili kwali na umbi umulimi, takwete ubutala
ubwalemoneka bwino nganshi, lelo alikwete…Ali umuntu
wacenjela. Kabili afuminepo, kabili ali uwacincila. Kabili
alebomba, pantu alefwaya ukulisha ifitekwa fyakwe. Kabili
asombwele icani cimo icisuma icakwata amabula yatatu, na
alfalfa, kabili afibikile mubutala.
84 Mu mabala yonse yabili, mwali umwana wa ng’ombe
umunono uwalefyalwa cila mwaka, uno mwaka. Kabili, ilyo,
umwana wa ng’ombe mubutala bumbi, alelishiwa ne cani,
lelo alikwete ubutala ubusuma ubwaemba. Kabili umwana wa
ng’ombe umbi umunono takwete ubutala ubusuma nganshi, lelo
alikwete icintu cimo icakulya.
85 Ico cambika mwitontonkanyo lya utu tuma chalichi utunono
utwakale, alolesha pa cakwe icikalamba, icikulu, icitali, isha
kufwaya incende, namwishiba, nefinanda fyama dollar ikana
limo, amakana, efyo Nacipilibula, nefipuna ifisuma, nefintu
fyonse. Lelo bushe kuliko icintu icili conse icakulya? Ico e cintu
cimbi icilekonkapo.
86 Mwaingila muli imo minshoni iinono iyakale kuncende
imo, namwishiba, nokusangamo ifingi nganshi mulya,
namwishiba, ama vitamini yaku mupashi. Lesa alikukwatila
iwe, ukwafwilisha umupashi obe ukwima, ukukupampanshamo
panono. Uko ekushimikila kwa Mbila nsuma. Alleluya! Nga
cilya tacakapampanshe ichalichi, takuli nangu cimo icikacita.
“Icicetekelo cisa ukupitila mukumfwa, mukumfwa i Cebo.”
87 LintuNaumfwa ukutila Yesu amfwilile, Ntila, “Ico capwisha
ico. Ubukata kuli Lesa! Ndi uwacingililwa nomba pantu Naba
muli Ena.” Ena alinsumine. Ico nacilungama. Ena ansalile, Ena
amusalile. Cila umo muli imwe muno, uyo waba umwina Kristu,
Yesu ali musalile. Cena cenu. Cisuma. Ena alimusendele.
88 Uyu mwana wa ng’ombe, umo pali bena, alipilibwike, ali
muli ubu ubukalamba ubusuma ubutala, nefishimbi fyama
karati ikumi limo na yane, namwishiba, nama linga nefintu. Ilyo
afumine panse, umubusu umunono umwana alefilwa nokwenda,
namwishiba. Ali umulanda nganshi; alelya ifyani mulusuba
lonse. Eico umbi…Afumine panse mulubansa lwa butala,
namwishiba, nomwela uwakaba ulepupa, kabili umusango
wa…umwela mupepi nokumuponya panshi; ali umulanda
nganshi.
89 Kabili ukuciluka kulubali lumbi, uyu mulimi afumishe uyu
mwana wa ng’ombe uwakale panse, kabili, oh, aali uwaina
kabili uwabulungana, namwishiba. Mwe, ali mumibele iisuma.
Ilyo afumine panse palya, atendekefye ukutolauka pamulu na
panshi, ukubutuka aleshinguluka, namwishiba, alekwata

ena ukusuma, ukukalamba ukulongana kwa pentecosti,
ukulatolaukafye aleshinguluka kulya.
90 Namwishiba ifyo ulya umwana umunono wa ng’ombe
acitile? Ulya umo ukutolokela kulya mubutala ubukalamba,
uwakwete fyonse ifintu ifikalamba, namwishiba. Aloleshe
panshi, alengele ilinso lyakwe ilinono ukupitila mumulale,
nokutila, “Tsk, tsk, tsk, tsk! Wekupena we! Wekupena we!”
91 Ulya umwana umunono aleumfwa bwino, emulandu
aletolokela, ali uwaina, aleumfwa bwino.
92 Efyo caba ilyo umuntu mu cine cine akwata ama vitamini
yakwe aya ku mupashi. Ing’anda yakwa Lesa, aishile kulya,
kabili umweo wakwe walishiwe pa Cebo cakwa Lesa, apo
ena eshiba apo eminine. Ifisumino fyakwe fyonse ifya kale
filapupuka. Kabili ukupepa ciwa nefintu fyonse fimbi, cena
kusalanganafye, lintu wamona ukutila Yesu Kristu afwile
mucifulo candi, asendele icifulo candi palya pa Kalbale.
Icasanguluka, icitemwiko ca Bulesa cilesa palya. Cilanenga
ukuba mu mibele iyabipa, kwi sonde, umuku umo munshita.
Ndomfwafye bwino pali cena, pantu Ndaba uwaikushiwa nama
vitamini, cilya ecicita, aya ma vitamini ayasuma ayakale Pano.
93 Nomba, Paulo atile, ilyo kapepa aisa nokuleta umunono…
Nga ena alicitile icilubo, ena aishile noyu mwana wa mpaanga
umunono. Nomba shimapepo mukalamba aloleshe pali cena,
shimapepo alicitile, kabili amwene ukutila takwali nangu cimo
icalubana no mwana wa mpaanga. Alemuceceta, ukumona
nga cakutila alifye bwino, kabili, nga alicitile, nomba abikile
umwana wa mpaanga munono pa cipailo.
94 Kabili apa kwaleisa umuntu uyo wacitile icilubo, atile,
“Nomba, Ndeba. Kabili nomba Naishiba ukutila Naliba
uwanakila ku mfwa, pantu Nalicita icilubo. Lesa teti afwaye
ine ukwiba; amafunde Yakwe yalanda ukukana cita. Nomba
Nalabika indupi shandi pali uyu mwana wa mpaanga umunono.
Kabili amafunde yakwa Lesa apa yatila, ‘Wilaiba,’ kabili
Naliba. Eico Ndi…Ninjishiba Ndi uwanakila imfwa. Icintu
cimo cifwile ukwasuka pa membu shandi, pantu Nalibile.
Kabili Lesa atile, ubushiku Nkalyako, bulya bushiku Nkafwa.
Eico, Nalibile. Kabili Lesa atile, ‘Iwe uleba, ulingile ukufwila
pali cena.’ Eico Ena alefwaya, nga Nshalefwaya ukufwa, Nali
nokuleta umwana wa mpaanga. Eico Nalambalike umwana wa
mpaanga apa, kabili Nabikile amaboko yandi pa mutwe wa
uyu mwana umunono, na ena ukulalilafye nokutwalilila. Kabili
Natile, ‘Shikulu Lesa, Njeleleniko ukutila Nalibile. Nasumina
noku Milaya ukutila Nshakebe nakabili, nga Mwalansuminafye
nomba. Kabili pe lambo lyandi, na pamfwa yandi, uyu umwana
wa mpaanga umunono ali nokufwa mucifulo candi.’”
95 Elyo balasenda icakukobelako icikalamba nokucibika
pesamba lya mukoshi wakwe uunono, no kuuputula nga filya;

ukumwimya nabamwikata nge fi, no mwana umunono alelila,
alelila. Amasako yalepupuka, aya mulopa konse nga filya.
Na kanwa kakwe akanono akabusu, na ena ukulila, ukulila,
ukulila. Kabili icintu cakubalilapo mwaishiba, umulopa wakwe
onse wafumamo, kabili akontamika umutwe wakwe uunono.
Ico econse.

96 Nomba, umuntu, calilembwa apa ku kusunga, cabikwa ku
lubali lwa alaka, nge fi, ukutila ulya muntu asumine. Nga
cakutila acita ico umuku wa cibili, mu mwaka umo, afwile afwa
nangu cibe ifyo; afwile afwa pamo no mwana wa mpaanga.

97 Nomba, cilya cali Cipingo Cakale. Ailefye ukubwelelamo
kulya, panumafye asumina, abwelelemo, kabili limbi acitile
ubucende, limbi alicitile icintu cimo icalubana, abantu abengi
nganshi abakukalifya, lintu abwelelemo ukufuma mulya, limbi
aipeye umuntu, limbi-…ilyo afuminemo, nangu cibe fyo, aile
ne cintu cimo cine mu mutima wakwe ico acitile ilyo aingilemo,
tamwali ukucinja muli ena, nicofye akwete, kwifunde, inkalata
ye funde, ya aswike icalekabilwa. Nomba, ico teti cipange, teti
cipilibule umutima wakwe. Icintu fye cimo ico aishibe, “cali
icalubana,” pantu abelengele cena pe funde, kabili umwana wa
mpaanga afwile mucifulo cakwe. Nomba, lintu Yesu aishile,
mwamona, u Mulopa wakwa Kristu…Mwamona, mulopa wa
musango shani ulya uwasumine? Umulopa wa nama. Ubumi bwa
nama, pa bumi bwa muntu, teti bufumyepo ulubembu; teti!

98 Nomba lintu Yesu aishile, tacali mweo wa muntu fye, lelo
cali Mweo wakwa Lesa u Mwine, u Mwine. Ico ecali mu Mulopa
Wakwe.

99 Nomba, tulemona ukutila tulacita icilubo, “Oh, Nalicita
icalubana. Nalibembuka. Nali—Nalikala mucilubo. Nalipanga
icilubo.” Nomba Naisa ku cipailo. Ku cicetekelo Namona
i Lambo; Nabika amaboko yandi pamutwe wakwa Yesu.
Natila, “Lesa Watemwikwa, Ninjishiba ukutila iyandi…Ndi
mubembu, kabili amalipilo ya lubembu nimfwa. Kabili nga
Nacita icilubo, Ndingile ukufwa. Kabili nga cakutila Nafwa,
teti Njise Mukubapo Kwenu, Ndi nokukandwa mukulunguluka
umuyayaya no muyayaya. Eico, Ndi mucilubo, Taata. Kabili
Ndefwaya ukuba uwalungama, kabili Nshilefwaya ukufwa
ngefi.” E ico, Nalebika indupi shandi pa mutwe Wakwe, kabili
ubumi Bwakwe bwalisendelwe pa bumi bwandi. Lelo icintu
caciko nici, ilyo Naya ukufuma pa cipailo, Ine kuya nomutima
uwacinjishiwa. Mwamona?

100 Umuntu wakubalilapo aile, pesamba lye funde, pesamba
lya mulopa wa nama. Tekuti cipilibule umutima wakwe, pantu
ubumi bwa nama teti bupashanishiwe no bumi bwa muntu.
Inama teti ipele umulopa wa muntu. Mwamona? Inama tekuti
icicite, pantu ubumi bwa iko bumi ubwaibela. Kabili inama

yalikwata ubumi, lelo te mweo. Inama cibumbwa icikala, lelo
te mweo.
101 Lelo Lesa abikile umweo pa muntu. Eico, nomba, umweo
wandi…Umweo ni cinshi? Imibele ya mupashi.
102 Kabili ilyo umweo wakwa Kristu washele, tawashele ku
mbo, lelo walisendelwe, ukupitila mu Mulopa, ukusumya kwa
MulopaWakwe, lintu Lesa amutwele Ena ku Kalbale, casakenye
u Mulopa Wakwe palya pacapindama, kabili lintu Aiminine
palya, alepupusha umutwe Wakwe uku noku, ifilongwe
ukushinguluka umutwe Wakwe, nge fi, ne myunga, u Mulopa
ukulakonkoloka pa cinso Cakwe, ukutona ukufuma kufikuti
Fyakwe, pa mabeya Yakwe, ukulila mu ndimi ishishaishibikwa,
“Lesa Wandi, Lesa Wandi, mulandu nshi Mwandekelesesha
Ine?” ulya palya u Mwana wa mpaanga, ulya Eo.
103 Uyo e Umo uwakaele uwafwile; ukutila ine, neushafikapo,
ningalungika, ukuti Mbe ne nsambu sha Bumi. Uyo e
uushalinga—uushalinga…niwe umo uushalinga uo ulyo
Mwana wa mpaanga afwililepo. Nomba iwe isa pano nokubika
amaboko yobe pali Ena, mwamona, kabili cita ukusumina
kobe, kabili Lesa akwasuka no Mupashi wa Mushilo, nge
cishininkisho cakutila Nakupokelela.

…kuli limo ilambo (ici cili apa), kuli limo ilambo
alilenga ukupwililika umuyayaya…

104 Mwacimona ico. Kuli kapepa ukwisa cila mwaka, cali
cakutwalilila, mupepi nomwaka onse, balebwelelamo; kabili
wali nokwisa umwaka wakonkelepo, ukukabila kumo kwine mu
mutima wakwe. Lelo ilyo Apangile i Lambo limo, ku Mwine
eka, ulubembu lonse, ukukabila konse ukwa lubembu, ne fintu
fyonse fyafumishiwe mu mutima wa muntu. Kabili eminina
uwapwililikamu cinso cakwaLesa, te pafyo acitile, lelo ifyo Yesu
amucitile. Kabili apokelele i Lambo lyakwaShikulu YesuKristu.
Oh, we fintu fya kupapusha we, cibusa!
105 Nomba, “Ukuba kanshi…” Nomba vesi 19. Natukwata
mupepi nama miniti amakumi yabili, lekeni tubike fyonse mu
Malembo nomba. Nomba vesi ya 19.

Ukukwata kanshi, bamunyinane, ukushipa ukwa
kwingila mu cifulo ca mushilo pa mulandu wa mulopa
wakwa Yesu,

106 Umfweni, ici cili apa, “Nomba ingileni mu Ncende iya
Mushilo.” Kuliko incende iya mushilo, kanshi i Ncende iya
Mushilo nganshi. “Umwa mushilo uwa mushilo,” efyo caleitwa.
Shimapepo mukalamba aleingilamo umuku umo pa mwaka.
Kabili ilyo acitile, icintu cakubalilapo ico alingile ukucita
kusanswa, umwine. Icipao cali kunuma ya cifimbo.
107 Kabili shimapepo mukalamba alingile ukusubwa umusashi
wanunkila uwapangwa ukufuma ku Nsalankwale yamu

Sharone. Takuli umusashi umbi uwinga cita. Bushe mwalishiba
ukutila Yesu aleitwa i Nsalankwale ya mu Sharone? Bushe
insalankwale cinshi? Nikwisa uko umusashi ufuma? Ukufuma
ku nsalankwale. Nikwisa uko…
108 Yesu aleitwa Cananika wa mu Mipokapoka. Bushe ico
nacilungama?
109 Uuli onse alishiba uko opiumu ifuma? Ukufuma kuli
cananika. Opiumu iletwa ukufuma kuli cananika. Kabili cinshi
ico opiumi icita? Opiumi ilacefyako ubukali. Ilyo abantu bali
abalwala kabili, ukucula apakalamba nganshi, baleya balelufya
amano yabo, ukufulungana, balabapela inyeleti ya opiumu,
kabili ilya ilapwisha cilya. Balekala tondolo. Ico nimu cifyalilwa.
110 Yesu, muli bumupashi, ni Cananika wa mu Mipokapoka.
Kabili ilyo wafika ku cifulo ca musango uyo, teti uikwanishe
wemwine palobe, kabili umweo taupilibula nangu cimo kuli
iwe, Lesa alikukwatila inyeleti ya opiumu, ukufuma kulu
CananikawamuMipoka poka, iyo iyangusha amafya yobe, yonse
yalafumapo. Taulingile ukukolwa na Whiskey, ku kwangusha
ubwafya bobe; balabwelafye nakabili. Lelo isa nokusendako i—
icakunwa ca opiumu ukufuma kuli Cananika wamu Mipoka
poka, kabili ninshi yapwa pe.
111 Lekeni cise, lekeni cileya, icingesa; nga waba no mweo, nga
wafwa, nga uli ici, nangu cilya, nangu cimbi, tapali nangu cimo
ici mipatula ukufuma ku kutemwa kwakwa Lesa ukwaba muli
Kristu Yesu. Abena Kristu tabalaiwa ubusanshi bwa maluba
ubwa anguka, lelo balaiwa uluse ulwalinga ku kukabila konse
uko bakwata. Ameni. Tileni, Ndecetekela Ndeumfwa bukapepa
ino ine nshita. Tontonkanyeni pali cena! Ee, mukwai. Pantu, ilyo
Mba uwanaka, nokusunguka, Ndolesha kuno lubali nokumona
ici icilecitika, ico cilecitika, lelo Ndatontonkanya, “Loleleni pali
miniti. Mwe, mwe!” Mwamona? Palya pali Cananika wamu
Mipoka poka.
112 Nomba, cinshi ico umununko ucita? Umununko, abanakashi
babika umusashi pali bena pa fyawama. Kabili abaume basuba
ifintu fyakusuba panuma yakubeya, inshita shimo nga filya;
filya ifyena, ifyanunka ifyena, ukutila fingafumishiwa pali
iwe. Nga waya mucinso ca muntu umo, nefyena fyapa mubili
nangu icintu cimbi icashala, imisashi kufumyapo cilya icena;
pakutila iwe, mucinso ca muntu, ukutila tauli uwanunka. Teti
cishipikishiwe. Filya efyo imisashi nangu…Isopo lyalikwa
ifyena muli lyena. Kabili musamba ne sopa, nangu ubungululu
bwa talcum, nangu icili conse, filya efyo bafibomfeshako.
113 Nomba moneni. Ameni. Ndeumfwa fye bwino. Lolesheni.
Yesu atile…Mwamona, Ena ali ni Nsalankwale ya mu Sharone,
kabili Apelwe kuli Lesa nge Mununko uwanunkila uwawama.
Kabili ici…Kabili nomba lintu twaba abashatemwikwa kuli
Lesa, kabili eico, eleleni insoselo, ukununka nganshi, mwamona,

ukutila iyesu—imembu shesu ne fintu fyabipa nganshi kabili
ifyabipa nganshi, lyena twaisa ku Kalbale kabili uko…
114 Cananika, nangu iluba lyonse, ilyo umununko uusuma
uusuma taulapangwa…Imwe buleni iluba, lyena lisuma;
ituunda ilikalamba ilya lucelo, nangu insalankwale. I
Nsalankwale yamu Sharone liluba ilisuma. Ilyo lili nomweo,
lyaba ilisuma. Lelo ukusenda icena ukufuma muli cilya,
ukufumyamo umununko, lilingile ukushonaulwa. Kabili
balalishonaulwa nokutinamo umununko uusuma ukufuma muli
lyena.
115 Mulemona, Kristu, ilyo Ena ali pano pe sonde, Ena ali
uwaemba. Ena alyundepe abalwele, Ena abushishe abafwa.
Ubumi Bwakwe tabwatalile abupashanishiwa. Ali uwaemba.
Lelo ukumulenga imwe ngefyo Ena ali…Ilyo Lesa aloleshe
panshi, Atile, “Uyu e Mwana Wandi uwatemwikwa, muli Uyo
Mbekelwamo.” Atile, “Amalambo yenu yaishile nunka ububi
pesamba lya mona Wandi, lelo Uyu e Untu Mbekelwamo.”
Nomba, Ena ali uwasekeshiwa nganshi.
116 Kabili ukutupanga abakusekesha nganshi kuli Lesa,
Alingile ukushonaulwa pa Kalbale, kabili ulubembu lwa
ili sonde lwalingile ukutininkisha ukufumyamo ubumi,
ukufuma muli Ena. Kabili Afwile, nasenda imembu she
sonde, pakutila twingasubwa ne Nsalankwale ya mu Sharone.
Ali ni Cananika wamu Mipoka poka. “Acenenwe pa mampulu
yesu,” u Mununko uwanunkila uwawama. “Ku filaso Fyakwe
eko waundapilwe,” Cananika uwa mu Mipoka poka uwatupele
opiumu, ukwangushako amalwele nobukali. We cikope we
icakupapusha!
117 Nomba, shimapepo mukalamba, ilyo talaingila mulya
muncende ya Mwashilisha umwa mushilo, icintu cakubalilapo,
alingile ukukwata icakufwala cimo icapangwa. Tacapangilwe
nomuntu uuli onse, calingile ukupangwa na maboko aya
mushilo. Ico calangile ukutila ifyakufwala fyesu…
118 Ici cili apa! Ine…cacitike fye ukwisa kuli ine lyena.
Munyina, nga ulefwala fye icakufwala caku chalichi, ulingile
ukufumyapo icintu; Teti uleya kunuma ya Mwashilisha umwa
mushilo. Icakufwala ico shimapepo mukalamba afwele mulya,
cali nokupangwa ukufuma…ku kuboko kwa mushilo, ifipe
ifyasalwa, ameni, ukulashikwa na Lesa. Mwacimona ico.
Eico nga cakuti mwailunda ku chalichi nokutontonkanya
ukutila muli abalungama, mwalilufyanya. Mwamona? Ulingile
ukuba umwingila uwasalwa na Lesa. Kabili ifisamu fyesu
ifyakuitemenwa tafyakeminine mu Kubapo Kwakwe. Cisenda
Mupashi wa Mushilo, uyo waba umwingila wakwa Lesa uyo
ufwika uwacetekela ukuya kunuma ya Mwashilisha umwa
mushilo. Oh, ico cisuma. Nalitemwa ico. Ico cali icipya. Tatalile
minapo cimo nga cilya akale, lelo, eco, umusango fye uyo, uyo

e vitamini wa cine cine. Mwamona? Cisenda u—u Mupashi wa
Mushilo!
119 Lolesheni mu mulumbe wa…Aile ku mulalilo wa bwinga,
kabili umuntu onse pa mulalilo wa bwinga ali nokukwata
icakufwala cimo. Kabili akumenye umuntu kulya uyo
uushafwele ulya umusango wa cakufwala. Kabili atile, “Cibusa,
cinshi ico ulecita pano? Wingile shani mukati?” Nomba, moneni,
nga mwalishiba umulumbe, ku Kabanga kulya lubali, mu calo
caku Kabanga, ilyo bena bapanga ubwinga, mpaka nomba
ileelo, shibwinga alingile ukwita onse uo alefwaya.
120 Kabili Lesa kuti…“Takuli umuntu uwingesa kuli Lesa,
nangu ukwisa kuli Kristu, kano Lesa amwita pakubala.”
Mwamona, cena kusala, kwakwa Lesa. Nomba moneni mupepi.
121 Kabili nomba shibwinga, nga cakuti alipela ubwite, afwile
apela imingila. Kabili takuli umuntu…Pantu, ena eta ababusu,
ena alalika abafyuma, lelo ukulenga umuntu onse ukumoneka
cimo cine, afwile ukukwata umusango umo wine uwamwingila,
umubusu akwete, uo abafyuma bakwata. Mwacumfwa?
122 Nomba, ilyo Lesa apela umuntu umubusu Mupashi wa
Mushilo, Wena Mupashi wa Mushilo umo wine Apela umuntu
wafyuma. Mwamona, bonse bafwile baba cimo cine. Ukutila,
ilyo baisa mu Kubapo kwakwa Lesa, takuli nangu umo
uwingatila, “Ni mfwalapo bwino,” pantu cena Mulopa umo
wine, uluse lumo kwine, Mupashi wa Mushilo umo wine,
ukumulenga imwe ukucita umusango umo wine. Abakankala
na babusu balingile ukwisa abapalana. Cilya ni filya fine
umulumbe. Moneni.
123 Kabili nomba lintu baishile nobwite bwabo, bena…
Imingila yapelwe pa mwinshi. Umwaume aliminine kulya;
alangishe ubwite bwakwe, ukutila alishile kabili ali bupela.
Balacicita mu India, ino ine nshita. Kabili, eico, bena baleisa
mu bwinga. Kabumba naiminina palya pamwinshi, kasunga
wang’anda, kabili iwe ulapela ubwite bobe. “Ee, mukwai.”
Bakafika kuno, basenda umwingila, umwingilafye, noku ufwala.
Aingilamo. Icakulangisha ukutila nalalikwa mu cituntulu,
napokelelwamucituntulu, kabili nomba ena nimembala. Ameni.
Mwacimona ico.
124 Nomba Lesa Taata, Mupashi wa Mushilo, aya kunse
nokukupela ubwite ku Mulalilo wa Bwinga. Mwamona? Nomba,
cili kuli Shibwinga, kanshi, ku kupela imingila. Kabili Alicitile,
ku Mweo Wakwe umwine, ukupela Mupashi wa Mushilo. Kabili
waisa pamwinshi, ameni, nobwite bobe. Yesu atile, “Nine
mwinshi kwicinka lya mpaanga.” Kabili lintu mwaisa ukupitila
mwi Shina lyakwa Yesu, mulapokelela ulubatisho lwa Mupashi
wa Mushilo. Bushe ico nacilungama? Pokeleleni u Mupashi wa
Mushilo, nomba elyo waingila mukati, kabili waba membala,
membala wa lupwa lwakwa Lesa. Membala!

125 “Mwatila, ‘Membala’?” Mucine. “Bushe Ndi nokuba
umubomfi?” Iyo, tamucita ico.
126 Imwe mwaba membala. Imwe tamuli ababomfi, imwe muli
bana baume na bana banakashi. “Ifwe nomba tuli bana baume
na bana banakashi bakwa Lesa,” membala wa lupwa lwakwa
Lesa. Mwe, oh, mwe! Ine limbi kuti naikala mu mukayanda
akanon, lelo Ine nakwata u Mulopa wa Bufumu. Mwaumfwa
imwe. “Membala wa ng’anda yakwa Lesa.” Ayo Malembo. Ifyo
efyo a Malembo yalanda. “Kutemwa kwa musango shani uko
Taata abika pali ifwe, mwamona, ukutila twingetwa abana
abaume bakwa Lesa!” Oh, owe! Apo epo tuli, bumembala.
127 Nomba, shimapepo mukalamba, ukuba uwasubwa,
ukwingila mukati, alingile ukusenda umulopa wa nama pamo
na ena, nangu kuti afwa.
128 Kabili icintu cimbi, palwa cakufwala cakwe. Bushe
mwalishibe, pampela ya cakufwala, bushe mwalitalile
ukwishiba icali pampela ya ciko? Alikwete icintu cimo
pampela yaciko. Kabili lyonse…Cena cali utuntu utunono
utwalelebela panshi, pa mpela ya cakufwala cakwe, kabili cali
ni pomegilanati ne mbelu, kabili pomegilanati ne mbelu.
129 Kabili alingili ukwendela munshila imo ilyo aleingila
mukati. Tati apangefye intampulo shakwe munshila iili yonse.
Alingile ukwenda mu nshila imo. Pantu, cila nshita apanga
ulutampulo lwakwe, imbelu shalingile ukulila, shileyuma kuma
pomegilanati, “Wa mushilo, wa mushilo, wa mushilo kuli
Yehova.” Elyo Shikulu ali mumfwile ena alepalama. Ameni.
Alleluya!
130 Ico cili apo. Lesa alomfwa nga uleisa munshila iyapelwa na
Lesa pakupalamina kobe, pantu imwe muleisa, mulebilikisha
ukufuma mu mutima wenu, “Wa mushilo, wa mushilo, wa
mushilo, Shikulu Lesa uwa Maka yonse.” Palya ninshi
muleingila, nangula, ilyo mwaisa, ukufwaya Mupashi wa
Mushilo. Mwamona? “Wa mushilo, wa mushilo, wa mushilo,
Shikulu Lesa wa Maka yonse.”
131 Elyo kabili, ulukuta, inshila fye imo bena baishibe…
Nomba, nga imwe mwaile mulya ukwabula ukufwala filya
fine muli ulya musango, afwilile mu—mu mwinshi, tafumine
panse nakalya, afwilile mulya nga taingilemo nafwala kabili
uwasubwa pakwingilamo. Nomba, inshila fye imo ulukuta
lwaishibe nga cakutila ena ali uwalungama nangu iyo (Oh, owe!),
inshila fye imo iyo ulukuta lwelelolela lwaishibe nga cakutila
shimapepo mukalamba ali uwalungama nangu iyo, baumfwile
icongo ica shilya inyenjele, mwali icongo mulya, kabili uyo e
musango baishibilemo nga ali uwalungama nangu iyo.
132 Ndesunguka nga cakutila ico icintu cimo cine cilabomba
ileelo. Nga waya ku chalichi, kabili fyonse fili ifyafwa kabili
tondolo, Nshishibe. Lelo ena alapanga icongo, namwishiba, ena

aleka abantu ukwishiba ukutila Lesa acili pa Cipuna ca bufumu,
Lesa alasuka amapepo, abantu bacili balikwata Mupashi wa
Mushilo; ukubilikisha amalumbo yakwa Lesa, ukucindika Lesa,
ukupanga icongo icingi. Ulukuta lwatila, “Ukuba, Ena alingile
ukuba muno. Ino ni ncende ya mweo.” Nga twaya u Mwashilisha
pa mwa mushilo, nokulanda ukuba abena Krsitu, kulingile
kwabako icongo cimo ukupangwa. Nshilepilibula cimo, ifya
buwele wele ifingi. Ndepilibula cimo icituntulu, icongo ica cine.
Ico nacilungama. Nomba moneni pano.

Eico bamunyinane, tuli no kushipa ukwa kwingila mu
cifulo cashilishapo ku mulopa wakwa Yesu,

Mu nshila iipya kabili iya mweo, te mu mafunde ya
kale, ilyo awikishanya pa mulandu wa…ukupitila mu
cifimbo, e kutila, umubili wakwe;

Kabili pakukwata shimapepo mukalamba mu ng’anda
yakwa Lesa;

Natupalamine mupepi no mutima wa cine no
nomwisulo wa cicetekelo icashininkishiwa, ukukwata
imitima yesu iyasanswa ukufuma kuli…kampingu
wabipa, ne mibili yesu iyasambwa na menshi
ayasanguluka.

Natwikatile mukukosa umulimo wa cicetekelo cesu
ukwabula ukutenkana; (pantu wacishinka uyo uwa
laya;)

133 Ico cifumyapofye fyonse. Oh, mwe! Nalitemwa ici, lelo
Ndemona tulingile ukwisala. Lelo lintu twaenda ukuya
kucinso cakwa Lesa, tatufwile ukuya, tuletila, “Ukuba, nomba,
Ndesungukafye ngacakutila ifintu fyonse filifye bwino. Ine—
Ine…” Bushe uli mwina Kristu? “Ukuba, Nde—Ndesubila efyo
Naba.” Iyo tenshila yakwishilamo.

134 Munyina, cetekela ilyashi! Pokelela ico, nokufyalwa cipya
cipya. Elyo ukwenda ne cicetekelo icapwililika, ukwishiba ici,
ukutila, Lesa alilaya, kabili Lesa teti abepe. “Lesa alindaya
u Mweo wa Muyayaya, nga cakutila Nacetekela mu Mwana
Wakwe, Yesu Kristu. Nacetekela cena; kabili Ampele u Mweo
wa Muyayaya.”

135 Nalipanga ifilubo ifingi, ncili ndafipanga, lyonse
nkalafipanga. Lelo, lintu Nafipanga, Mupashi wa Mushilo
anjeba ukutila ico cilubo. Nomba Ndalapila palya pene,
“Shikulu, njeleleniko. Nshacipilibula ukucicita. Ngafwilisheni
nomba.” Kabili Ndatwalilila ukwenda, icintu cimo cine. Pantu,
lilya line fye ilyo caya ukufuma pa milomo yandi, “Nga
twatumbula imembu shesu, Ali fye no kushelela.” Bushe ico
nacilungama? Alleluya!

136 Ciwa atile, “Nawishiba ici? Nalakweba. Ulingile ukuya cita
icintu cimo. Iwe tawacitile ico. Uh-huh, walibembuka, bushe
tawacitile?”

Natila, “Nalilapila pali cena.”
“Ukuba, Ndemyeba…”

137 “Iyo, mwilalanda na ine. Iyo, mukwai. Ninkwata icicetekelo
icapwililika muli Ena Uyo uwanjebele nga cakutila Nalapila
ku filubo fyandi, kuti Anjelela. Eico, Nalapila ico. Talukafye
ukufuma kuli ine. Nshisakamana icili conse pali iwe, nangu cibe
ifyo, eico twalililafye ukwenda.”
138 Enda mukushipa, ukutwalililafye muli cena. Nge mfwa
yaikala palya, cilya cili fye bwino, enda fye ukuya muli yena,
ne cicetekelo icapwililika, ukutila, Lesa alilaya ukutila Aka
“mibusha mu nshiku sha kulekelesha.” Ee, mukwai.
139 Nga fintu Nalemyeba; nshishibe nga cakutila Nalimyeba
nangu iyo. Kuno inshiku ishinono ishapitapo, ilyo Nshilaya
ku fyalo fya kutali, Naliminine, kabili Gene, Nalifye mupepi
nokucita nga fintu walandile, Nale esha ukusakula, cinshi,
umushishi uo Nakwete uwashelepo. Umukashi wandi andoleshe.
Atile, “Wemutemwikwa!Hum!” Atile, “Cawamapowafyala umo
pamushishi bakupele kulya ku California.”
140 Natile, “We mutemwikwa, Nalibatemwa icine cine, lelo
Ndifye nensoni uku.”
141 Atile, “Mwe, Bill, mucine ulesenda iyobe…Umushishi obe
mucine nauya, bushe taucitile?”
142 Natile, “Ee, ico nacilungama. Lelo,” Natile, “oh, alleluya!”

Atile, “Cinshi ico ulelandila ‘alleluya’?”
Natile, “Nshatala lufyapo nangu umo pali wena.”
Atile, “Tawalufishepo nangu umo?”

143 Natile, “Iyo.” Natile, “Wamona, we mutemwikwa, Ndeya
ndekota.” Natile, “Ndi pa myaka ya kufyalwa amakumi yane
na isano.” Natile, “Ndi muntu umukote.” Atile, “Nshili…
Mwe,” Natile, “Ndeya ndekota. Ine…tacipanga ubupusano
ubuli bonse kuli ine nga cakutila Ndi ne pala nangu cinshi.
Tacinsakamika ine, apofye Nshileya, mukusenda—mukusenda
impepo yabipa mukwangufyanya. Ee.”
144 Kabili atile, “Ukuba…” Natile…Lelo atile, “Ukuba,
nikwisa iwe…”Atile, “Lelo iwe watile umushishi obe tawaile.”
145 Natile, “Wena tawaya. Mulandu nshi,” Natile, “Yesu
atile, ‘Takwakabe umushishi nangu umo uwa kumutwe obe
uukonaika.’” Mwamona? Mwamona?

Atile, “Bushe ulepilibula…Ukuba?”
146 Natile, “We mutemwikwa, mukubuka lintu Nkesa mukuba
umulumendo umwaice kwati ngafintu Nali lintu twaupene,

amabeya aya ololoka, tapali ulukanshi, uwafita, umushishi
wapombana,” Natile, “ulya e musango Nkamonekelamo
nakabili.” Ee, mukwai. Natile, “Nshakatale lufyapo umo
pali wena nomba.”

Atile, “Ukuba, ukuba, nikwisa uko uli?”
147 Natile, “Nalakwipusha icintu cimo, kabili nomba, nga
cakutila wangasuka, Nalakwasuka.”

Atile, “Cinshi?”
Natile, “Wali kwisa ilyo Nshilaukwata?”
Atile, “Ukuba, Ndemona Lesa akwete…”

148 Natile, “Kulya eko Ena aukweta, pamo.” Natile, “Wena ucili
kulya. Vitamini yonse iyali muli wena, akabulungwa konse aka
mweo akali muli wena, atomu yonse iyali muli wena, iciputulwa
conse ica mafuta icali muli wena, iciputulwa conse ica lubuuto
casendele paku upanga, Lesa alicikwete mu maboko Yakwe.
Tapali nangu cimo pali fyena ifyaonaika. Wena uli, cila umo,
kuncende imo mumaboko yakwa Lesa.”
149 Nalolesha, amenso yandi yalebwelela panshi, ayalebela
pesamba, inkanshi ishikalamba pa mpumi yandi. Kabili inshita
shimo Ningilefye ukwisala amenso panono, pakulolesha pali
Baibele yandi. Kabili dokota anjebele ukutila Nalikwete
ukumona ukwapwililika, 20/20, lelo atile, “Panuma iwe wacila
pa myaka amakumi yane iyakufyalwa, amenso yobe yalanaka,
kabili teti ubelenge mupepi nganshi kuli iwe.”

Natile, “Ee, mukwai, Nalishiba ico.”
150 Atile, “Imwe twalilileni ukufumya Baibele kunse, na Baibele
kunse.” Atile, “Panuma yakashita, mwali Cikwata kunuma
nganshi kuno.”
151 Natile, “Nalasenda fye ifilembo ifikalamba, nangu icintu
cimo icapala filya.”

Atile, “Ukuba, cena cifyalilwafye.”
152 “Nalolesha kunse kuno, kabili kuti Namona umushishi
naulambalala pampela ya mbale.”
153 Atile, “Ukuba, iwe uli nemyaka yakufyalwa amakumi yane,
mukwai.” Atile, “Ayobe—ayobe amenso yabafye…Nga fintufye
umushishi uba uwabuta, nafimbipo,” atile, “iwe ulingilefye
ukukwata cena.”

Natile, “Uh-huh.” Huh!
154 Naloleshe pali ifi fyonse. Kabili Namona icipeya candi,
nokwiminina uwapona amapeya. Nali uwacaice kwabili
uwaonda. Nintampa ukwina nomba. Ninkwata ama paundi
amakumi yane ukulundapo, aya kufina. Kabili Nalikwata
amakasa aya tambalala, icakubalilapo, kabili nomba cintu
cakosa ukwenda enda. Ukukalipwa no bukali ukwisa. Ukuba,
Ndeya ndekota, epela fye.

155 Nshilekabila fyonse ifi ifisuma ifyo Nakwete, lelo
Nshalufyapo nangu cimo pali fyena. Cila mita iyali muli
fyena, inkanda, iyo yanengele ukuba umwaiche, Lesa acili
alifikwata. Ico nacilungama.
156 Noyu umubili wakale, ukulaitinta fye, epelafye. Panuma ya
kashita, ukakota nokukonkontana, kabili limbi nga fintu ba
Harvey bonse abashala bacita, kulubali lwaba mayo, ico, batile
Moneka nga umwina Harvey, bonse balakwata ulukanko. Bonse
mulabebukisha ba shikulu, balya bamo abakulile ichalichi pano,
mwalishiba. Ena lyonse alatutuma, ukuya nga filya, mwamona,
nokukwata ulukanko.
157 Nalimona ba mayo abakote ababusu, ubushiku bumbi.
Ndesubila tabali muno, lelo…[Nkashi mu lukuta atila, “Ee,
emo bali.”—Kale.] Oh, Nshishibe nga nicisnhi…Ukuba, nangu
cibe ifyo, batendeke ukuti babule kapu ya kofi, kabili
umuntu umukote umubusu nga filya fye, na maboko yabo
ayakale nga filya. Kabili Nalolesha nkanshi nashifumina kunse.
Natontonkenye, “Oh, uluse!” Kuti nalyo line nacilanda. Bekele
apo, mwamona. Batile, “Nshili…?…” Kabili kuti bacisenda.
Lelo, kabili lolesheni, umutima wandi wali fye mupepi no
kutoloka mu kanwa kandi. Nalipilibwile umutwe wandi.
Natontonkenye, “Lesa, miku shinga cilya cafumishe ifilambamu
menso yandi, kabili nomba nabakwata ulukanko, baletutuma!”
Natontonkenye ukutila, “Ee, Nkesa, pamo, ubushiku bumo,
ngefyo, nga Naba nomweo.”
158 Lelo, munyina, bumo muli ishi nshiku, Ndi fye…Imipeto
iya kale iya bumi ubufwa yonse ili no kwiminina shilili. Nga
cacita, Nkaya kwishilya kulupili lwa Sione, ku kwikala ilyo
nkaba Kulya. Ee, mukwai. Fyonse ifi fintu ifya kale ififwa! Oh,
ibukisheni, atile:

Kuli ubushiku bwa Mailo ubwansansa
ubulendolela,

Uko impongolo sha mabwe yaluma umutengo
shisuka,

Kabili nga Natoloka uyu mupoka poka
wabulanda,

Nkapanga inkambi pa Lubali lumbi.

Ubushiku bumo kulya ukushaba ukufwa,
Ubushiku bumo, Lesa fye ewaishiba incende
ne nshita,

Imipeto ya bumi ikeminina shilili,
Elyo nkaya mu kwikala mu lupili lwa Sione.

Ika mupepi, we celeta musuma,
Ukwisa mukuntwala ku mwesu;
Ika mupepi, we celeta musuma,
Ukwisa mukuntwala ku Mwesu.

159 Ico nacilungama. Fube fube ali nokutendeka ukwenda ku
cinso candi, nalimo dokota alibutukilemo nokutila, “Ukuba,
Billy, ena aliya.” Oh, mwe! Nalishiba ukutila ulya umuputule
uwafita nawikala kwishilya, nomutima uletunta, ukuya fye
muli cena. Nshilefwaya ukuya nga kuwe. Ndefwaya ukuipomba
ne mwine mu mingila iya bulungami Bwakwe, ukwishiba ici,
ukutila Nalimwishiba Ena muMaka ya kubuka Kwakwe. Kabili
ubushiku bumo ilyo Ena aita, Nkesa fuma pakati ka bafwa, no
kwikala nakabili umuyayaya.
160 UkwishibaKristu caba ukwishiba uMweo. Ico nacilungama.
Kabili Nshilesakamana, Ine limbi teti njishibe ABC yandi, lelo
Ndefwaya ukwishiba Kristu. Ico nacilungama. Ine limbi tekuti
njishibe yonse amasambililo ya mipepele, lelo Ndefwaya
ukwishiba Kristu. Ine limbi teti njishibe palwa kwa Kateka,
kabili nga cakutila ena muntu umusuma nangu umubi, lelo
Ndefwaya ukwishiba Kristu. Ico nacilungama. Ukwishiba
Kristu e Mweo. Ico nacilungama. Ukwishiba Kateka kabili
ukwishiba uyu umbi, caba bucindami, kabili ukwishiba
bashimucindikwa ne fintu. Lelo Nshilesakamana palwa cilya.
Ndefwaya ukwishiba Kristu mu Maka aya kubuka Kwakwe,
ukwishiba ukutila natukwata, muno bushiku, “Shimapepo
Mukalamba ukwikala ku kuboko kwa ku kulyo ukwakwa Lesa,
mu bukata Bwakwe Kulya, ukutupepelako.” Lyena, Nefwaya
ukwikatilila mukushipa ilya incito!
161 [Tapali amashiwi pali tepu—Kale.]…-kuntanshi yabo
bukapepa ubwapusana pusana ikumi limo na fitatu, abapepa
insoks nabapepa ing’ombe, na fyonse. Natile, “Mwe baume, aba
bukapepa bwa ili sonde, cinshi ico bukapepa bwenu bwingaleta
kuli uyu umubusu umuntu wapofula uwiminine pano?” Ali
palya, alelolesha pa kasuba pa myaka amakumi yabili. Ali
impofu umupwilapo. Natile, “Cinshi ico bukapepa bwenu
bwingacitila uyu muntu?” Tapali nangu cim mwisonde lelo
ukumupela icapala icabufi icintu cimo kwishilya, ico citila,
“Limbi ubushiku bumo, Mohammedi akakwata uluse pali ena
nokupususha umweo wakwe.” Limbi, ico muletontonkanya,
“nga akatwalilila ukulolesha pa kasuba, nokutwalilila
nokutwalilila, ukusunga umutwe wakwe muli ilya nshila,
nga afwa, akapusuka.”
162 Natile, “Ena teti apele icintu nangu cimo. Lelo u Mulopa
wakwa Yesu Kristu, alleluya, teti umupelefye u Mweo wa
Muyayaya, lelo kuti acishininkisha mucinso cobe, kuti
amubwesesha kulya ukumona uko akwete kunuma kulya.”
Natile, “Nga Ena ali no kucita cilya, bushe imwe mwe baume,
aba bukapepa bwa ili sonde…” Ilyo mupepi nemyanda ya
makana ya bantu abo baleumfwa ico, kabili balikolongene
mulya. Mucine, Teti mfike kuli balya abengi, ukucumfwa
cena, pantu teti umone abafula ngafilya, lelo Natile, “Bushe
walapokelela Yesu Kristu nga cakutila Alacita ico?” Baimishe

amaboko yabo, yalya amaboko ayafita mulwelele, bena bali
nokucita ico. Natile, “Leteni shimucindikwa pano.”
163 Ilyo aendele ukuya pamulu palya, Natile, “Mukwai, muli
mpofu. Kabili nga Yesu Kristu ali nokubwekeshapo ukumona
kwenu, bushe mwalalaya ukutila muli noku Mubombela?”
164 Kabili atile, “Ndi nokutemwa Yesu Kristu, kabili
nshakapepe Lesa umbi kano Ena. Nga Ena ali nokumbwesesha
amenso yandi, Ndi no kwishiba ukutila Ena alibukile ukufuma
ku bafwa.”
165 Nabikile indupi shandi pali ena. Natile, “Mwe Lesa
abatemwikwa, ilyo indupi ishifwa, umuntu uubomba, umuntu
umubembu, lelo nga Mulefwayaindupi sha mushilo, ni nani
wingashikwata? Lelo Ndeisa mu mulimo wa cicetekelo, ukutila
Mwanjebele ukucicita. Kabili Ndeisa, tekuba uwacenjela, nangu
ukucita ukuyumfwa, lelo Ndeisa pantumwatile bafwile bacicita.
Kabili Nalicetekela i Cebo Cenu. Kabili nomba ilyo amakana
yali pano, ukwimininafye pa mpela, kabili balepepa utulubi
nefintu fyonse ifyashala, lekeni cishibikwe muno nshita ya
bushiku ukutila Imwe muli Lesa uwa cine kabili uwa mweo
uyo wabushishe Yesu Kristu ukufuma ku bafwa, pa kupela uyu
muntu amenso yakwe.”
166 Kabili umwaume, ifilamba ukukonkoloka mu masaya
yakwe, atile, “Ndemona.” Kabili ukupita mucikulwa aile, mu
maka ngefyo engacita, na menso yakwe. Oh, mwe!

Ulo luse lwakupapa! ifyo ishiwi lyawama,
Ulo lwapuswishe umuntu wa bulanda nga ine!
Inshita imo Nalilubile, (Kunse kulya,
ukucimfyanya kwa ba kabalwe na fyonse
ifyashala pa Mulungu.)

Inshita imo Nalilubile, lelo Ninondoka,
Nali impofu, lelo nomba Ndemona.

167 Lolesha, munyina, caliwama ngefi, ubwa nshita yakale
bukapepa bwa Mupashi wa Mushilo.

Luse lwafundishe umutima wandi ukutina,
Lwena lusa lwalengele umwenso wandi
ukupwa;

Ifyo lwamoneke ulwawama lulyo uluse
Ora nacetekele intanshi! (Ee, mukwai! Oh,
mwe!)

Ilyo twaba kulya imyaka amakana ikumi,
Tulebalika nga kasuba;
Tatwakakwate inshiku ishinono ishakwimba
amalumbo Yakwe

Ukucila ilyo twatendeke intanshi. (Oh, mwe!)
Ukupita mufingi ifya busanso, ifyabubi ne
fiteyo,

Ine kale nalicimfya;
Lwena luse ulwamfundishe, nangu, ukundeta
umutende ukufika nomba,

Luse eluli nokunsenda ukutwalilila. (Oh,
mwe!)

168 Ifyo na Mutemwa! Lwena luse Lwakwe, tapali nangu
cimo ico Ninga cita. Tapali nangu cimo ico Ninga cita.
Tapali nangu cimo ico mwinga cita. Lelo, ifwe, ukwisa muno
nshita ya bushiku, nga abaume abena Kristu na banakashi,
ukulanda ukutila ifwe tatuli abafikapo, noku Mupokelela ngo
wesu…mucifulo cesu. Ukupokelela ulya Umo uwacitile…
Nalishiba, ukuba uwashininkisha ngefyo Lesa amusumine Ena
nokumwimya Ena, Anjimishe ine mu mibele ya cipasho, inshita
imo ine Aimishe Kristu. Ameni. Oh, Ningile ukuleka. Lelo,
lolesheni. Mu mibele ya cipasho, Ena alinjimishe inshita imo
ine Abushishe Kristu. Ena abushishe imwe inshita imo ine Ena
abushishe Kristu, pantu cilya cali icakulungamikwa cesu.
169 Lolesheni, nga imwe mwalipusuka, na mukwata Cena.
“Balya abo Ena alashika, nangu abaitwa, Alilungamika.
Bonse abo Alungamika, Alibasumbula kale muli Kristu Yesu.”
Ico nacilungama? “Ena alisumbula,” kale, “muli Kristu,”
ku menso yakwa Lesa, Uyo kunuma kulya, imyaka ba
millioni ilyo takulaba isonde, ilyo i Cebo cali pamo na Lesa,
cali litontonkanyo lyakwa Lesa, elyo i Cebo Cakwe, lyena
caishilemonekela kulya lubali. Kabili pa nshita fye imo ine
ilyo Ena apokelele Kristu, Ena alinsumine muli Kristu. Kabili
kulya, mwi sonde ilileisa, pamo na imwe na Ine abena Kristu
bonse ukupitamu nkulo shonse, tukaMutemwanokwikala pamo
Nankwe, no kuipakisha u Muyayaya uushipwa pamo na Shikulu
Yesu Kristu, Kalubula wesu uwapalwa. Oh, mwe!
170 Munyina Roberson, ico cilenenga ukumfwa ngo
muntu uwaibela. Mwamona? Bushe imibele yakale,
ukubelengafye i Cebo cakwa Lesa, tacimiwamyafye? Mwamona,
cilamiwamyafye!
171 Nga fintu ba mayo balecita, munshita yakubika ifisabo
mu nkombo. Ifyakubika ifisabo munkombo, namwishiba,
baleisushamo ifyakusungilako ku kukana onaika nefintu.
Balenenga ukuya panse palya nokushikusa, mumakafye ngefyo
Ningashikusa necisalu ca kale. Balengafwilishako, ukwisa
kulya nokushikusa. Elyo nomba baleshisenda nokufumyamo
utushishi. Ukushibika mu menshi yabila, nokufumyamo
utushishi. Ukushipikafye mu maka ngefyo bengacita, shilya
inkombo. Nalefilwa ukwishiba umulandu baleshipikila.
Lelo balefwaya ukufumya tonse utushishi ukufuma muli
shena. Pantu, nga mwali utushishi mulya, kuti twalenga
ifyakusungalako, nangu ifintu ifyo babikile muli lwena,
ukusasa.

172 Eico ico eco tulekabila ukucita lintu twaisa kuli Kristu.
Kuba panshi palya mpaka u Mupashi wa Mushilo watufumyamo
utushishi nokutwipika, lyena Lesa kuti abikamo u Mupashi
wa Mushilo mulya, ukwabula inshila iili yonse iya kusasa,
mwamona. Acibikafye Cena mulya, kabili mubafye abawama
inshita yonse.
173 Kabili ba mayo baleipika ifyakusungilako. Mwalitalile
amumonapo limo pali yena ama ketulo ayakalamba ayakale,
mwafumina panse nokulibika pa matafwali, namwishiba,
kabili mulingile ukubika inkuni pesamba lya liko nga filya?
Hmmm! Nalekwata…Pakusunga-panshita ya kwipika,
nalekwata matimati yakale iinono iya mutuntula, kabili
bena kuti bapongolwela yena mulya, nokubikamo insukale.
Hmm! Kabili—kabili bena kuti banenga ine ukuputula inkuni,
namwishiba, kabili—kabili kuti Naya putula shena nokushibika
mwisamba lya cimuti, namwishiba, kabili fyena—fyena kuti
fyatendeka ukubila, icushi, cena ukulaima pamulu. Natile,
“Mayo, bushe ifintu filya tafipile?”

Atile, “Iyo. Kabiye uteme naumbi umulando wamulupango.”
174 Apa kuti Naingila, namwishiba, nelibe ukulapongoloka
ukufuma pali ine, noku ubika mwisamba lya cimuti. Kabili kuti
Natila, “Mayo, muletontonkanya ico cili nokuba icalinga?”

“Cawama wasenda na umbi.”
175 Kabili kuti aleka filya ifintu ukupya mpaka fyena,
namwishiba, u—umwela nangu icintu cimo kuti caingila mukati
ka ciko, no kufilenga ukupoleka, namwishiba, “paw, paw,”
nga filya, ukupoleka. Lintu fyena fyali muli iyo nshila, bena
batile fyali ifyalinga ukubika mucikopo. Fyalekaba nganshi,
fyalefilwa ukwikala panshi, kabili fyaletolauka, mwamona.
176 Eico Nde elenganya iyo enshilafye Lesa alingile
ukutusendelamo, namwishiba, ukwipikafye onse ciwa
ukumufumya muli iwe mpaka watendeka ukutolauka mu
bukata. Lyena ninshi walinga ukubikwa mucikopo. Kabili
Lesa amikakatike lilya, namwishiba. Eico ico eco tulekabila
pano, kulongana ukusuma ukwa nshita yakale, mpaka bonse—
bonse ubulwani, fyonse ifyapusana kuli Kristu, filepikwa
ukufimishiwamo, mwamona. Uwaipikwafye mpaka waisa,
“Shikulu, Munjeleleko.” “Munyina, njeleleniko. Nshacipilibula
ukucita ico. Nsha—Nshakacite ico nakabili.” “O mwe Lesa,
mbeleleni uluse!” Ukutila, mwalinga ukubikwa mucikopo
nomba, mwamona. Lesa aleiteyanya ukumibomfya mucine. Ilyo
wabweseshamo filya ifintu, waibile, namwishiba, nokulungika
cilya icintu, ukutila, “Munyina, Nshacipilibula ukwiba cilya,
namwishiba. Iyo, mukwai. Ndi—Ndi uwaipelesha nangufye…
Ndi—Ndi nokukulipila imiku ibili pali cena.”Mwamona? Nomba
iwe ninshi uleba bwino, nomba, namwishiba. Ico nacilungama.
Ico eco tulekabila. Oh, mwe!



IFUNDE NANGU ULUSE 31

177 Nalaimba Bukapepa Bwa Nshita Ya Kale kuli imwe, nga
mulefwaya ine ukucita. [Ulukuta lwatila, “Ameni.”—Kale.]
Mwimbe versi, Nalaimba versi, imwe mwimbe icikomo, nomba.

Wena Mupashi wa Mushilo wamu nshita ya
kale,

Kabili ciwa teti aye mupepi na Wena,
E mulandu wine abantu bau Tinina;
Lelo Wena usuma apakalamba kuli ine.
Mpeleni bulya bukapepa bwanshita ya kale,
Mpeleni bulya bukapepa bwanshita ya kale,
Mpeleni bulya bukapepa bwanshita ya kale,
Kabili Bwena busuma apakalamba kuli ine.
Buli nokucita ilyo Nkalafwa;
Buli nokukulenga ukuleka ukubepa ubufi;
Bwena bukatenda ciwa ukupupuka,
Kabili Bwena busuma apakalamba kuli ine.
Mpeleni bulya bukapepa bwanshita ya kale,
Mpeleni bulya bukapepa bwanshita ya kale,
Mpeleni bulya bukapepa bwanshita ya kale,
Kabili Bwena busuma apakalamba kuli ine.
(Mwamona?)

Bwena busuma Nshifwaya na cimbi,
Pantu Bwena bulenga ine ukutemwa munyina
wandi;

Kabili Bwena buleta ifintu ukufuma
mukufiswa,

Kabili Bwena busuma apakalamba kuli ine.
Mpeleni bulya bukapepa bwanshita ya kale,
Mpeleni bulya bukapepa bwanshita ya kale,
Mpeleni bulya bukapepa bwanshita ya kale,
Kabili Bwena busuma apakalamba kuli ine.

178 Nomba, ni banga muno abakwete bukapepa bwa nshita ya
kale? Imyeni ukuboko kwenu, tileni:

Nalikwata bulya bukapepa bwa nshita ya kale,
Nalikwata bulya bukapepa bwa nshita ya kale
Nalikwata bulya bukapepa bwa nshita ya kale
Kabili Bwena busuma apakalamba kuli ine.

179 Nomba, Taata Mwebatemwikwa, ifwe inshita shimo…
Kabili tulakwata insansa nokucita fye icine cine nge bumba lya
bana. Ico ni pa mulandu wakutila twalilubuka. Tatuli pesamba
lya busha bwa bubi, nangu intambi shonse, nangu ifintu fimo
ifya bakalamba. Tuli fye abantungwa mu Mupashi wa Mushilo,
pakutila twingemba no kushinshimuna Imwe, nokukwata isenge
pa Cebo, no kuipakisha fwebene. Kuli cilya, tule Mulumbanya,
Lesa wa Maka Yonse! Oh, panuma ya kumona icimfulunganya
conse ica bukapepa bwa mimonekele, ne misango yonse iya

kushinshimuna utulubi, kabili ukutontonkanya ukutila Imwe
mwali abasuma nganshi, kuli ine, ukuleka ine ukumwishiba
Imwe mu Maka yakubuka Kwenu, nokuba namaka yakwebako
bambi pali cena. Tuli abansansa nganshi.
180 Paleni ici chalichi cinono, muno nshita ya bushiku, Taata.
Mupale umuntu onse pano. Nga cakutila muli abeni mu
mpongolo shesu, mubapale, Taata, cila umo. Tulengeni ukuba
ipalo kuli bambi. Sungeni a Maka yakwa Lesa pali ifwe.
Sangululeni imyeo yesu ukufuma ku matontonkanyo ayabipa.
Kabili nga cakutila ububi kuti bwaisa munshila yesu, lekeni
mukwangufyanya tupilibule imitwe yesu, Shikulu, nokwenda
munshila imbi.
181 Kabili nomba, Taata, twapepa ukutilaMwalatupala capamo,
muno nshita ya bushiku. Tupeleni inshita iikalamba. Kabili
nomba, ilyo twalaita abalwele na bacushiwa, tulepepa ukutila
Mwalaundapa cila umo muli bena. Lekeni ubukata…Sendeni
ubukata ukufuma muli fyonse ifyo fyacitwa nangu ukulandwa,
pantu twalombela cena mwi Shina lyakwa Kristu.
182 Kabili ilyo tucili natukontamika imitwe yesu, nga umo
muli imwe muno, kuti atila, “Munyina Bill, mu mweofye
wandi nomba, Ine—Ine kuti nafwaya ukwisafye munshila
yakwa Lesa iyapokelelwa, nenshila iyapelwa. Kabili Ndefwaya
ukumwipusha, ilyo tapali nangu umo umbi uulelolesha,
Nalaimya ukuboko kwandi nokutila, ‘Munyina Bill, mpepelako,
ukutila Lesa ali nokumpela uluse Lwakwe nokunenga ukuba
umwina Kristu umusuma.’” Bushe kuti mwaimya ukuboko
kwenu? Lesa amupale imwe, imwe, imwe, imwe. Cilya cisuma.
Cisuma.
183 Taata, Mulemona amaboko yabo, kabili Napepa ukutila
Mwalapela aya mapalo. Lekeni ukutemwa Kwenu noluse fibe
pali bena bonse. Kabili nga cakutila bena nababembuka,
nangu ukucita icintu icili conse, nomba, Taata, Napepa ukutila
Mwalabelela uluse. Nga kuliko umo mukati kesu, muno
nshita ya bushiku, Shikulu, ukuli konse mucikulwa, umwaume
nangu umwanakashi, umulumendo nangu umukashana, Abo
abashapusukafye bwino bwino, kabili pesamba lya Mulopa,
Taata, Napepa ukutila Mwalacita ico nombaline, kabili lekeni
babe abacetekela.
184 Kabili Mwatile, “Nga kuti mwacetekela.” Kabili twacetekela
cinshi? Twacetekela ukutila Lesa atumine u Mwana Wakwe
muli lino isonde, kabili apangilwe ulubembu, mucifulo cesu.
Kabili ifwe tatuli abasuma, kabili tulesumina ukutila ifwe
tatuli abasuma; noku Musumina nga u Mupusushi wesu. Ico
eco twacetekela, Taata. Muli ico, Imwe mutupele u Mweo wa
muyayaya. Oh, tuli abansansa nganshi! Mwatile Muli noku
Cipela kuli ifwe pantu twacetekele paMwanaWenu. Kabili Yesu
atile, u Mwine, ukutila nga ifwe twalicetekele pali Ena, ukutila



IFUNDE NANGU ULUSE 33

ifwe twalikwate u Mweo wamuyayaya. E ico, ifwe tuletasha pali
ici.
185 Nomba, tupaleni, muno nshita ya bushiku, kabili eleleni
ulubembu lonse. Kabili mwileka umuntu nangu umo, uyo uuli
muli uku kulongana muno bushiku, ukutala ukutamfiwa, lelo
lekeni bena bakwate u Mweo wa muyayaya, pantu nabalongana
muno muno nshita ya bushiku kabili nabacetekela pali Imwe.
Kabili, Taata, Ndepepa ukutila Imwe mwalabalolekeshapo
nomba, nokubapala muli fyonse ifyo bacita nangu ukulanda.
Kabili lekeni bese kuli Imwe mu mutende, pa nshiku sha
kulekelesha. Lekeni ifwe bonse tukalongane Kulya, kabili
ukwibukisha buno bushiku, ukuba capamo. Cipeleni, ukupitila
mwi Shina lyakwa Yesu. Ameni.
186 Lesa amupale, mwe fibusa ifyatemwikwa. Kabili nomba
Teddy ali nokwisa kuno ku cinanda. Kabili balya abalingile
ukupepelwako, nga kuti mwalongana ukushinguluka icipailo,
bwangu bwangu. Twalakwatafye ama miniti ayanono na yambi.
Twalaesha ukufuma pa naini sate, nga kuti mwaisa nomba.
Cisuma, ninkwata inkalata pano ku kubelenga, umo muntu
nantumina kuno. Kuti caba icikankala kuli ine ukuibelenga
ino ine nshita. Eico fye…Kabili imwe mwebashala mwikalefye
mu fipuna fyenu, lintu balya aba kupepelako; Ninjishiba
Nkashi Ruddell ali muno ku kupepelwako. Nga uuli onse umbi,
cinshi… 

